ԱՄՓՈՓԱԹԵՐԹ
«ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
հ/հ
	Առաջարկության հեղինակը¸
Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1. 
	Էներգետիկ ենթակառուցվածքների և բնական պաշարների նախարարություն
24.01.2018թ.
թիվ 03/08/301-18 գրություն
	Առաջարկում են  «Պետական կառավարման համակարգի մարմինների մասին» Հայաստանի Հանրապետության օրենքի 8-րդ հոդվածի 3-րդ մասի 16-րդ կետի «բնական պաշարների և էներգետիկ ենթակառուցվածքների նախարարության» բառերը փոխարինել «էներգետիկ ենթակառուցվածքների և բնական պաշարների նախարարության» բառերով` այն համապատասխանեցնելով «Կառավարության կառուցվածքի և գործունեության մասին» Հայաստանի Հանրապետության օրենքին:
	Ընդունվել է
	Նախագծում կատարվել է փոփոխություն

	2. 
	Մշակույթի նախարարություն
25.01.2018թ.
թիվ 01/5.1/275-18 գրություն

	Դիտողություններ և առաջարկություններ չկան
	
	

	
	Սփյուռքի նախարարություն
25.01.2018թ.
թիվ 
01/16.1/128-18 գրություն
 
	 Առաջարկում են նախագծի 1-ին հոդվածը շարադրել հետևյալ խմբագրությամբ.
«Հոդված 1. Օրենքի կարգավորման առարկան 
1. Սույն օրենքը կարգավորում է պետական կառավարման համակարգի մարմինների կազմավորման կարգը, շրջանակը, սահմանում է պետական կառավարման համակարգի մարմինների ընդհանուր բնութագիրը և այդ մարմինների կանոնադրություններին ներկայացվող պահանջները, ինչպես նաև պետական կառավարման համակարգի մարմնի ղեկավարի և նրա տեղակալի նշանակման կարգը:»:

	Չի ընդունվել
	Թվարկված հարաբերություններն արդեն իսկ ընդգրկվում են Նախագծի 1-ին հոդվածով սահմանված օրենքի կարգավորման առարկայի մեջ:

	
	
	Նախագծի 2-րդ հոդվածի 1-ին մասից հանել «Սահմանադրության 159-րդ հոդվածին համապատասխան՝» բառերը: 

	Չի ընդունվել
	Պետական կառավարման համակարգի մարմինների դասակարգումը տրված է Սահմանադրության 159-րդ հոդվածում, հետևաբար հղումը Սահմանադրությանը ապահովում է իրավական ակտերի միջև համակարգային կապը:

	
	
	Նախագծի 3-րդ հոդվածի 1-ին մասը շարադրել հետևյալ խմբագրությամբ.
«1.Նախարարությունը մշակում, իրականացնում և համակարգում է իրեն վերապահված գործունեության ոլորտում Կառավարության քաղաքականությունը՝ համագործակցելով պետական կառավարման համակարգի և այլ մարմինների հետ:»
	Չի ընդունվել
	Առաջարկվող գործողությունները նախարարության հիմնական գործառույթի՝ Կառավարության քաղաքականության մշակման և իրականացման նկատմամբ կրում են ածանցյալ բնույթ և դրանք առանձին նախատեսելու անհրաժեշտությունը բացակայում է:

	
	
	Նախագծի 5-րդ հոդվածի 1-ին մասը շարադրել հետևյալ խմբագրությամբ.
«1.Վարչապետին ենթակա մարմինները գործում են ազգային անվտանգության, ոստիկանության, պետական պահպանության և պետական վերահսկողության ոլորտներում և իրենց վերապահված ուղղությունների շրջանակներում ապահովում են վարչապետի քաղաքականության իրականացումը:»: 

	Չի ընդունվել
	Վարչապետը քաղաքականություն չի իրականացնում: Վարչապետի գործառույթները թվարկված են Սահմանադրության 152-րդ հոդվածում:

	
	
	Նախագծի 8-րդ հոդվածում.
1) 1-ին մասի 1-ին նախադասությունը խմբագրման կարիք ունի, քանի որ նշելով «սույն օրենքի 4-6-րդ հոդվածներում թվարկված պետական կառավարման համակարգի մարմինների կանոնադրությունը» բառերը, չի հստակեցվում Կառավարության, վարչապետի և նախարարի կողմից համապատասխան կանոնադրությունների հաստատման իրավասությունները, ուստի առաջարկվում է «պետական կառավարման համակարգի մարմինների» բառերը փոխարինել  «պետական կառավարման համակարգի  համապատասխան մարմինների» բառերով.
2) 1-ին մասի 1-ին նախադասության «և սահմանում աշխատողների առավելագույն թվաքանակը» բառերը նույնպես խմբագրման կարիք ունեն, քանի որ «Կառավարության կառուցվածքի և գործունեության մասին» ՀՀ օրենքի նախագծի 7-րդ հոդվածի 9-րդ մասի համաձայն «Վարչապետը նախարարի առաջարկությամբ սահմանում է փոխնախարարների թիվը, նշանակում է փոխնախարարներին, հաստատում է նախարարությունների կառուցվածքը և հաստիքացուցակը»: Այս պարագայում հակասություն է առաջանում նախարարի կողմից աշխատողների առավելագույն թվաքանակի սահմանման և վարչապետի կողմից հաստիքացուցակի հաստատման միջև:

	Ընդունվել է 
	Նախագծում կատարվել է փոփոխություն

	
	Տրանսպորտի, կապի և տեղեկատվական տեխնոլոգիաների նախարարություն
25.01.2018թ.
թիվ  02/16.1/1314-18 գրություն  



	Դիտողություններ և առաջարկություններ չկան
	
	

	
	Տարածքային կառավարման և զարգացման նախարարություն
25.01.2018թ.
թիվ  01/21/406-18 գրություն

	«Պետական կառավարման համակարգի մարմինների մասին» ՀՀ օրենքի նախագծի վերաբերյալ հայտնում են հետևյալը. 
ՀՀ Սահմանադրության փոփոխությունների 159-րդ հոդվածի համաձայն՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմիններ, որոնց կազմավորման կարգը և լիազորությունները սահմանվում են օրենքով: Սույն դրույթը ներառված է նաև նախագծի 2-րդ հոդվածում: Սակայն նախագծի կարգավորման շրջանակից դուրս են մնացել նախարարությունների կանոնադրությունների հաստատման և աշխատողների առավելագույն թվաքանակի սահմանման հարցերը: Գտնում ենք, որ անհրաժեշտ է սույն օրենքի նախագծի շրջանակում կարգավորել վերը նշված հարցերը: Նշենք, որ «Կառավարության կառուցվածքի և գործունեության մասին» Հայաստանի Հանրապետության օրենքով սահմանվում է նախարարությունների ցանկը, սակայն կրկին չի կարգավորվում վերջիններիս կանոնադրությունների հաստատման և աշխատողների առավելագույն թվաքանակի սահմանման հարցերը:
Միաժամանակ առաջարկում ենք նախագծի 8-րդ հոդվածի 3-րդ մասի 16-րդ կետի «բնական պաշարների և էներգետիկ ենթակառուցվածքների» բառերը փոխարինել «էներգետիկ ենթակառուցվածքների և բնական պաշարների» բառերով:

	Ընդունվել է
	Նախագծում կատարվել է փոփոխություն

	
	
	«Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ հայտնում են հետևյալը. 
Նախագծի՝
1)  վերնագրից անհրաժեշտ է հանել «և լրացումներ» բառերը, քանի որ նախագծում որևէ լրացում չի կատարվում.
2) 1-ին հոդվածի «30» թիվը փոխարինել «27» թվով.
3) 4-րդ հոդվածի 4-րդ մասի 8-րդ կետի «Երեխաների պաշտպանության բաժիններ» բառերը փոխարինել «Ընտանիքի, կանանց և երեխաների իրավունքների պաշտպանության բաժիններ» բառերով՝ հիմք ընդունելով նախագծի 3-րդ հոդվածով շարադրվող 32-րդ հոդվածի 1-ին մասի 10-րդ կետը:
Առաջարկում են նաև «Փախստականների և ապաստանի մասին» Հայաստանի Հանրապետության օրենքի ամբողջ տեքստում «Հայաստանի Հանրապետության կառավարություն» բառերը համապատասխան հոլովաձևերով փոխարինել «Կառավարություն» բառով՝ հիմք ընդունելով ՀՀ Սահմանադրության փոփոխությունները:

	Ընդունվել է
	Նախագծում կատարվել են փոփոխություններ

	
	ԿԱ Ոստիկանություն
25.01.2018թ.
թիվ  01.6/1136-18
	«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկվում է.
1.  Նախագծի 3-րդ հոդվածի 6-րդ, 7-րդ և 10-րդ մասերում «պետական կառավարման մարմնի ղեկավար» բառերը փոխարինել «Ոստիկանության պետ» բառերով։

	

Ընդունվել է
	Նախագծում կատարվել է փոփոխություն

	
	
	Նախագծում փոփոխություններ կատարել նաև Օրենքի 5֊րդ հոդվածի 2-րդ մասում՝ «Հայաստանի Հանրապետության Նախագահը» բառերը փոխարինելով «վարչապետը» բառով։ Առաջարկությունը պայմանավորված է այն հանգամանքով, որ ՀՀ Սահմանադրության 133-րդ հոդվածի համաձայն՝ Հանրապետության նախագահը իրավասու է շնորհելու միայն բարձրագույն զինվորական կոչումներ։
	Ընդունվել է
	Նախագծում կատարվել է փոփոխություն

	
	
	Նախագծի 47-րդ հոդվածում կատարել հետևյալ փոփոխությունները՝
 2-րդ մասում «Հայաստանի Հանրապետության Նախագահի կողմից» բառերը փոխարինել «վարչապետի կողմից, բացառությամբ ոստիկանության զորքերի հրամանատարի, որի ծառայության ժամկետը երկարաձգվում է Հանրապետության նախագահի կողմից՝ վարչապետի առաջարկությամբ» բառերով,

	Ընդունվել է մասնակի
	Նախագծով սահմանվել է, որ բարձրագույն խմբի պաշտոններ զբաղեցնող ծառայողների ծառայության ժամկետը երկակաձգում է Հանրապետության նախագահը՝ այդ պաշտոններում նշանակման ընթացակարգով:

	
	
	3-րդ մասից հանել «՝ Հայաստանի Հանրապետության նախագահի համաձայնությամբ» բառերը։

	Ընդունվել է
	Նախագծում կատարվել է փոփոխություն

	
	ԿԱ քաղաքացիական ավիացիայի գլխավոր վարչություն
25.01.2018թ.
թիվ 1.1/10.1/142-18 գրություն
	Առաջարկություններ և դիտողություններ չկան: Միաժամանակ ներկայացվել է «Ավիացիայի մասին» ՀՀ օրենքում փոփոխություններ և լրացումներ կատարելու մասին օրենքի նախագծի այլընտրանքային տարբերակ:




	Ընդունվել է մասնակի
	Նախագծի այլընտրանքային տարբերակի հիման վրա Ավիացիայի մասին օրենքի նախագծում կատարվել են համապատասխան փոփոխություններ:
Միաժամանակ հարկ է նշել, որ ավիացիայի բնագավառում քաղաքականության իրականացումը համապատասխան նախարարության փոխարեն Ավիացիայի կոմիտեին վերապահելը կհակասի Պետական կառավարման համակարգի մարմինների մասին օրենքի նախագծի 3-րդ հոդվածին, ըստ որի՝  «Նախարարությունը մշակում և իրականացնում է իրեն վերապահված գործունեության ոլորտում Կառավարության քաղաքականությունը»: Կոմիտեն, որպես նախարարությանը ենթակա մարմին, կարող է աջակցել քաղաքականության մշակմանն ու իրականացմանը: Միաժամանակ Նախագծում չեն ներառվել առաջարկվող այն կարգավորումները, որոնք վերաբերում են տեսչական գործառույթներին, քանի որ համաձայն «Պետական կառավարման համակարգի մարմիններ մասին» ՀՀ օրենքի նախագծի տեսչալան մարմինները Կառվարությանը ենթակ մարմիններն են:









	
	ԿԱ քաղաքաշինության պետական կոմիտե
	Քաղաքաշինության մասին Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքի նախագծի 2-րդ հոդվածի 1-ին մասում Քաղաքաշինության պետական կոմիտե և «Պետական կառավարման համակարգի մարմինների մասին» ՀՀ օրենքի նախագծի 8-րդ հոդվածի 3-րդ մասի 2-րդ կետով ձևակերպված՝ Քաղաքաշինության կոմիտե եզրույթները համապատասխանեցնել:
	Ընդունվել է:
	Նախագծում կատարվել է փոփոխություն:


	
	
	Քաղաքաշինության մասին Հայաստանի Հանրապետության օրենքում փոփոխություններ կատարելու մասին ՀՀ օրենքի նախագծի 2-րդ հոդվածով Քաղաքաշինության մասին Հայաստանի Հանրապետության օրենքի 10.1 հոդվածի նոր խմբագրությամբ շարադրանքի՝
1) 3-րդ մասում ունի տեղակալ բառերը փոխարինել ունի երկու տեղակալ բառերով,
	Ընդունվել է մասնակի:
	Նախագծում կատարվել են փոփոխություններ: Միաժամանակ հարկ է նշել, որ Նախագծի 2-րդ հոդվածի 3-րդ մասում սահմանված է ընդհանուր դրույթ՝ կոմիտեի ղեկավարի՝ տեղակալ ունենալու՝ օրենքով նախատեսված հնարավորության մասին: «Իրավական ակտերի մասին» ՀՀ օրենքի 45-րդ հոդվածի 9-րդ մասի համաձայն՝  «Եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ կամ ուղղակի այլ բան չի բխում այդ իրավական ակտի բովանդակությունից»: Հետևաբար կոմիտեի ղեկավարը կարող է ունենալ նաև մեկից ավելի տեղակալներ, իսկ տեղակալների հստակ թիվը հաստատված հաստիքացուցակի շրջանակներում սահմանվելու է կոմիտեի կանոնադրությամբ:


	
	
	4-րդ մասի 6-րդ և 7-րդ կետերը միավորել մեկ 6-րդ կետում և շարադրել հետևայալ խմբագրությամբ.
6) սույն օրենքի 14.3-րդ հոդվածի 7-րդ, 8-րդ և 8.1-ին մասերով սահմանված պահանջների ապահովմամբ համակարգում է միկրոռեգիոնալ և տեղական մակարդակների տարածական պլանավորման փաստաթղթերի մշակման աշխատանքները և այդ փաստաթղթերի հաստատումից հետո ապահովում դրանց իրագործման վերահսկողությունը, մշակում է տարածքների և բնակավայրերի կայուն քաղաքաշինական զարգացման ռազմավարությունը.,
6-րդ կետում նշված համայնքների գլխավոր հատակագծերը և գոտևորման նախագծերը՝ տեղական մակարդակի տարածական պլանավորման փաստաթղթեր են, որոնց մասին նշված է 7-րդ կետում: Նշված երկու կետերի միավորումը մեկ կետում պահպանում է դրանցով սահմանված դրույթներն ամբողջությամբ, բացառելով կրկնությունը և տարընթերցումը, քանի որ փաստաթղթերի հաստատումից հետո դրանց իրագործման վերահսկողության ապահովմանն առնչվող դրույթը նշված է նախագծի 4-րդ մասի 7-րդ կետում և նշված չէ 6-ում:
	Ընդունվել է:
	Նախագծում կատարվել է փոփոխություն:


	
	
	4-րդ մասի 7-րդ կետը շարադրել նոր խմբագրությամբ.
7) եզրակացություն է տալիս տրանսպորտային և ինժեներական ենթակառուցվածքների զարգացման ծրագրերի շրջանակներում քաղաքաշինական փաստաթղթերի վերաբերյալ.,
Տրանսպորտային և ինժեներական ենթակառուցվածքների զարգացման ծրագրերն անմիջապես առնչվում են քաղաքաշինական ծրագրային փաստաթղթերով նախատեսված դրույթներին, քաղաքաշինական նորմերի պահպանման և այլ քաղաքաշինական խնդիրներին, ուստի նման ծրագրերի վերաբերյալ քաղաքաշինության բնագավառի պետական կառավարման մարմնի եզրակացության առկայությունը պետք է լինի պարտադիր և նախատեսվի օրենքով:
	Ընդունվել է:
	Նախագծում կատարվել է փոփոխություն:


	
	
	4-րդ մասի 8-րդ կետը շարադրել նոր խմբագրությամբ.
8) մշակում և Կառավարության քննարկմանն է ներկայացնում քաղաքաշինական գործունեության հատուկ կարգավորման օբյեկտների առանձնացման, գործունեության կարգի վերաբերյալ առաջարկություններ, ինչպես նաև քաղաքաշինական ծրագրային փաստաթղթերի նախագծեր.,
Քաղաքաշինության մասին ՀՀ օրենքի 19-րդ հոդվածի համաձայն քաղաքաշինական գործունեությունը ենթակա է հատուկ կարգավորման, եթե տարածքների կառուցապատումը, հատակագծումը, օգտագործումը, քաղաքացիների, հասարակության, պետության շահերի ապահովումն առանց օրենսդրական լրացուցիչ լուծումների դառնում է դժվար կամ անհնար: Հատուկ կարգավորման ենթակա օբյեկտների առանձնացումը, ինչպես նաև այդ օբյեկտներում քաղաքաշինական գործունեության առանձնահատկությունները սահմանում է Կառավաությունը: Հաշվի առնելով, որ քաղաքաշինական գործունեության առանձնահատկությունները սահմանվում են նաև քաղաքաշինական ծրագրային փաստաթղթերով նախատեսվող կանոնակարգումներով և չափորոշիչներով և այլ պահանջներով, նշված փաստաթղթերի մշակումը պետք է իրականացվի քաղաքաշինության բնագավառի պետական լիազորված մարմնի կողմից և հաստատվի ՀՀ կառավարության որոշմամբ: (ներկայումս այս խնդիրը կարգավորված չէ, նշված փաստաթղթերի մշակումը մնում է համայնքների վրա, որն և նրանց կողմից չի արվում):
	Ընդունվել է:
	Նախագծում կատարվել է փոփոխություն:


	
	
	4-րդ մասի 11-րդ կետը շարադրել հետևյալ խմբագրությամբ.
11) մշակում և Կառավարության քննարկմանն է ներկայացնում առաջարկություններ՝ շենքերի (այդ թվում՝ բազմաբնակարան շենքերի), շինությունների պահպանման և անվտանգ շահագործման, ինչպես նաև դրանց արդիականացման (այդ թվում՝ էներգախնայողության ու էներգաարդյունավետության բարձրացման) վերաբերյալ.,
	Ընդունվել է:
	Նախագծում կատարվել է փոփոխություն:


	
	
	4-րդ մասի 13-րդ կետը շարադրել նոր խմբագրությամբ.
աջակցում է պետություն-մասնավոր հատված համագործակցության շրջանակներում քաղաքաշինական, ճարտարապետական և լանդշաֆտային համալիրների կառուցապատման ներդրումային ծրագրերի իրականացմանը.,
	

Ընդունվել է:





	Նախագծում կատարվել է փոփոխություն:


	
	
	4-րդ մասի 15-րդ կետը շարադրել հետևյալ խմբագրությամբ. 
15) իրականացնում է Հայաստանի Հանրապետության տարածքի քաղաքաշինական կադաստրի վարումը և կադաստրային ամփոփումը,
	Ընդունվել է:
	Նախագծում կատարվել է փոփոխություն:


	
	
	4-րդ մասի 20-րդ կետը շարադրել հետևյալ խմբագրությամբ. 
20) կազմակերպում և իրականացնում է բարձր և բարձրագույն ռիսկայնության աստիճան (կատեգորիա) ունեցող, ինչպես նաև Հայաստանի Հանրապետության շինարարական նորմերով սահմանված սահմանային հարկայնությունը գերազանցող օբյեկտների նախագծային փաստաթղթերի պետական համալիր փորձաքննությունը,,
	Ընդունվել է:
	Նախագծում կատարվել է փոփոխություն:


	
	
	4-րդ մասը լրացնել նոր կետով՝ հետևյալ բովանդակությամբ.
«…) հաստատում է շենքերի և շինությունների բազմակի օգտագործման օրինակելի ու փորձարարական նախագծերը և դրանք առաջադրում կիրարկման.»:
	Ընդունվել է:
	Նախագծում կատարվել է փոփոխություն:


	
	
	«Պետական կառավարման համակարգի մարմինների մասին» Հայաստանի Հանրապետության օրենքի նախագծի (այսուհետ՝ նախագիծ) վերաբերյալ
Նախագծի 4-րդ և 6-րդ հոդվածներն ունեն պարզաբանման և հիմնավորման կարիք, մասնավորապես, պետական կառավարման մարմինների գործունեության արդյունավետության բարձրացման նպատակից ելնելով անհրաժեշտ է ներկայացնել այն հիմնական սկզբունքները, որոնց հիման վրա իրականացվել է օրենքի նախագծի 4-րդ և 6-րդ հոդվածներում նշված պետական կառավարման մարմինների դասակարգումը: Հարկ է նշել, որ Օրենքի ընդունման տեղեկանք հիմնավորման մեջ ընդհանրապես բացակայում է պետական կառավարման մարմինների նման դասակարգման համար հիմք հանդիսացող մոտեցումները և նպատակը: Ներկայացված չեն նաև Կառավարությանը, Վարչապետին, նախարարություններին ենթակա մարմինների նախատեսված դասակարգման հետ կապված ակնկալվող արդյունքները, քանի որ Կառավարությանն առընթեր մարմինների ենթակայության փոփոխությունը պետք է առաջին հերթին ունենա կառավարման արդյունավետության բարձրացման նպատակ, հակառակ դեպքում այն հիմնավորված չէ: Միաժամանակ առկա է հակասություն «Պետական գույքի կառավարման մասին» ՀՀ օրենքի նախագծի 6-րդ հոդվածի 1-ին մասի /որով սահմանվում է, որ պետական գույքի կառավարման ոլորտում քաղաքականությունը մշակում և իրականացնում է Կառավարությունը/ և «Պետական կառավարման համակարգի մարմինների մասին» ՀՀ օրենքի նախագծի 6-րդ հոդվածով նախատեսված նախարարությունների ենթակա մարմինների շրջանակի, մասնավորապես, Պետական գույքի կառավարման կոմիտեն նախարարության ենթակա լինելու հետ: Քանի որ, եթե Կառավարությունն է մշակում և իրականացնում պետական գույքի կառավարման ոլորտում քաղաքականությունը, (որը նախարարությունը չի կարող իրականացնել) ապա Պետական գույքի կառավարման կոմիտեն պետք է գործի որպես Կառավարությանն ենթակա մարմին
	Չի ընդունվել:
	«Պետական կառավարման համակարգի մարմինների մասին» Հայաստանի Հանրապետության օրենքի նախագծի 3-րդ հոդվածի 1-ին մասի համաձայն՝ «Նախարարությունը մշակում և իրականացնում է իրեն վերապահված գործունեության ոլորտում Կառավարության քաղաքականությունը»: Նշված նորմի բովանդակությունից բխում է, որ Կառավարությունը քաղաքականությունը մշակում և իրականացնում է համապատասխան նախարարության միջոցով:Նման պարագայում պետական կառավարման ոլորտում, տվյալ դեպքում՝ պետական գույքի կառավարման բնագավառում Կառավարության կողմից քաղաքականության մշակումն ու իրականացումը ոչ թե բացառում է համապատասխան նախարարության միջոցով այդ լիազորությունների իրականացումը, այլ ընդհակառակը ենթադրում է դրա մշակումն ու իրականացումը համապատասխան նախարարության միջոցով, որին ենթակա է լինելու Պետական գույքի կառավարման կոմիտեն:

	
	ԿԱ պետական գույքի կառավարման վարչություն
25.01.2018թ.
թիվ 01/13.23/449-18 գրություն

	Հաշվի առնելով օրենքի նախագծի 7-րդ հոդվածի 1-ին մասի պահանջն առաջարկում ենք նախագծի 6-րդ հոդվածի 1-ին մասը ներկայացնել հետևյալ խմբագրությամբ՝
«1. նախարարության ենթակա մարմինը գործում է նախարարությանը վերապահված գործունեության ոլորտի կամ օրենքով վերապահված լիազորությունների շրջանակներում և ապահովում է նախարարության իրավասությանը վերապահված գործունեության ոլորտի առանձին ուղղությունների կամ օրենքով սահմանված գործառույթների իրականացումը:»:
	Չի ընդունվել
	Սահմանադրության 159-րդ հոդվածը սահմանում է, որ պետական կառավարման համակարգի մարմինների լիազորությունները սահմանվում են օրենքով, հետևաբար կարիք չկա առանձին շեշտադրելու, որ նախարարությանը ենթակա մարմինը գործում է օրենքով վերապահված լիազորությունների շրջանակներում: Ինչ վերաբերում է «օրենքով սահմանված գործառույթների իրականացմանը», ապա պետք է նշել, որ դա անորոշ ձևակերպում է նաև այն հանգամանքի հաշվառմամբ, որ օրենքով սահմանվելու են մարմնի լիազորությունները, իսկ անհրաժեշտության դեպքում  նաև գործունեության ուղղությունները:

	
	
	Նախագծի 7-րդ հոդվածի 9-րդ մասում «նախարարը» բառից հետո լրացնել  «եթե օրենքով այլ բան նախատեսված չէ» բառերը:
	
	Առաջարկությունը որևէ կերպ հիմնավորված չէ: Նման բացառություն նախատեսելու համար անհրաժեշտ է նախ պարզել, թե որ մարմնի մասով պետք է կատարել համապատասխան բացառությունը և ինչ հիմնավորմամբ, ինչը տվյալ դեպքում բացակայում է:

	
	
	Պետական գույքի կառավարման մասին Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի (այսուհետ՝ նախագիծ) վերաբերյալ՝
 1. Առաջարկում եմ նախագծի 3-րդ հոդվածով նոր խմբագրությամբ շարադրված 6.1. հոդվածի 2-րդ և 3-րդ մասերը շարադրել հետևյալ խմբագրությամբ՝
«2. Կոմիտեն ղեկավարում է կոմիտեի նախագահը, որին նշանակում և ազատում է վարչապետը: 
3. Կոմիտեի նախագահն ունի առնվազն երկու տեղակալ, որոնց կոմիտեի նախագահի առաջարկությամբ, նախարարի համաձայնությամբ  նշանակում և ազատում է վարչապետը::
	Չի ընդունվել:
	Նման կարգավորումը կհակասի «Պետական կառավարման համակարգի մարմինների» օրենքի նախագծի 7-րդ հոդվածի 9-րդ մասին:

	
	
	Նախագծի 7-րդ հոդվածի 1-ին մասում առաջարկում ենք՝
1) 1-ին կետում «գույքի» բառից հետո լրացնել «(այդ թվում՝ իր կառավարմանը հանձնված բաժնետոմսերի)» բառերը,
2) 7-րդ կետը շարադրել նոր խմբագրությամբ՝
«7) մշակում է պետական գույքի կառավարման եռամյա ծրագիրը, դրա կատարման արդյունքների մասին կազմում և Հայաստանի Հանրապետության կառավարություն է ներկայացում տարեկան հաշվետվություն, ինչպես նաև իրականացնում է պետական գույքի կառավարման եռամյա ծրագրով նախատեսված միջոցառումների իրականացման արդյունքների  ամփոփումը»,
3) 8-րդ կետը շարադրել նոր խմբագրությամբ՝
«8) մշակում է պետական գույքի օտարման մասին իրավական ակտերի նախագծեր  և իրականացնում է պետական գույքի, այդ թվում պետական շենքերով և շինություններով կառուցապատված հողամասերի սահմանված կարգով օտարումը»,
4)   առաջարկում ենք Նախագծի 7-րդ հոդվածում՝ Կոմիտեի լիազորությունները լրացնել հետևյալ նոր կետերով.
«4.1) օրենքով և այլ իրավական ակտերով սահմանված կարգով իրականացնում է պետական գույքի հաշվառման բնագավառում արդիական մեթոդների ներդրումը և դրանց միջոցով հավաքագրված տվյալների ու տեղեկությունների հիման վրա՝ վարում պետական գույքի համակարգված հաշվառում,
8.1) պետական գույքի օտարման գործընթացում Հայաստանի Հանրապետության օրենսդրությամբ սահմանված կարգով կազմակերպում և իրականացնում է աճուրդներ և մրցույթներ. 
8.2) ապահովում է օտարման ենթակա պետական գույքի վաճառքի կազմակերպումը, որի իրականացման հետ կապված ծախսերը փոխհատուցվում են պետական գույքի օտարումից ստացված դրամական միջոցների հաշվին,   
8.3) իրականացնում է պետական գույքի վարձակալության և անհատույց օգտագործման տրամադրումը, անհրաժեշտության դեպքում մշակում է պետական գույքի անհատույց օգտագործման և վարձակալության տրամադրման մասին իրավական ակտերի նախագծեր,
10.1) պետական գույքի արդյունավետ կառավարման նպատակով Հայաստանի Հանրապետության կառավարություն ներակայացնում է առաջարկություններ, իր լիազորությունների շրջանակում ընդունում է իրավական ակտեր,
 11.1) մշակում է պետական մասնակցությամբ առևտրային կազմակերպությունների Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու մասին որոշման նախագծերը և ներկայացնում Հայաստանի Հանրապետության կառավարության քննարկմանը և դրանք Հայաստանի Հանրապետության կառավարության կողմից ընդունվելուց հետո իրականացնում է հավատարմագրային կառավարման հանձնելու գործընթացը,
11.2) իրականացնում է 50 տոկոս և ավելի  պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություն, որոշում է պետական մասնակցությամբ առևտրային կազմակերպությունների գործունեության արդյունավետությունը, կառավարման ոլորտում կատարված աշխատանքների գնահատում՝ այդ թվում գործադիր մարմինների ղեկավարների գործունեության գնահատում, արդյունքների հիման վրա խրախուսման կամ պատասխանատվության միջոցների կիրառման առաջարկությունների ներկայացում,
13.1) կազմակերպում է պետական  անշարժ գույքի նկատմամբ սեփականության (օգտագործման) իրավունքի պետական  գրանցման աշխատանքները,
13.2) իրականացնում է Հայաստանի Հանրապետության պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումներ տեղակայելու և սպասարկելու վերաբերյալ համաձայնություն տալու աշխատանքները, Հայաստանի Հանրապետության  օրենսդրությամբ սահմանված կարգով կնքում է համապատասխան պայմանագրեր:»:
	Ընդունվել է:
	Նախագծում կատարվել է փոփոխություն:

	
	
	Պետական գույքի մասնավորեցման (սեփականաշնորհման) մասին Հայաստանի Հանրապետության օրենքում լրացում և փոփոխություններ կատարելու մասին» ՀՀ օրենքի նախագծի (այսուհետ՝ նախագիծ) վերաբերյալ՝ 
  առաջարկում ենք նախագծի 2-րդ հոդվածով շարադրված Օրենքի 13-րդ հոդվածի 1-ին մասի 10-րդ կետում «օտարումը» բառը փոխարինել «մասնավորեցումը» բառով:

	Ընդունվել է:
	Նախագծում կատարվել է փոփոխություն:

	
	
	«Հայաստանի Հանրապետության հողային օրենսգրքում լրացում կատարելում մասին» ՀՀ օրենքի նախագծի (այսուհետ՝ նախագիծ) վերաբերյալ՝
նախագծում լրացնել նոր հոդված օրենսգրքի 61-րդ հոդվածում հետևյալ լրացումները կատարելու մասին
1) վերնագիրը և առաջին պարբերությունը «հողամասերի»  բառից հետո լրացնել (այդ թվում՝ կառուցապատված) մասնավորեցումն ու» բառերով. 
   2)  լրացնել հետևյալ բովանդակությամբ նոր՝ 4-րդ կետ. 
«4) կառուցապատված հողամասերի (այդ թվում՝ կառուցապատված հողամասերի օպտիմալացման արդյունքում առանձնացված՝ չկառուցապատված հողամասերի) օտարման դեպքում՝ Պետական գույքի կառավարման կոմիտեն՝ սույն օրենսգրքով և օտարման մասին Հայաստանի Հանրապետության օրենսդրությամբ սահմանված կարգով:»:
	Ընդունվել է:
	Նախագծում կատարվել է փոփոխություն

	
	ԿԱ միջուկային անվտանգության կարգավորման պետական կոմիտե
25.01.2018թ.
թիվ  N 06-Մ-8 գրություն
	«Պետական կառավարման համակարգի մարմինների մասին» ՀՀ օրենքի ընդունման հետ կապված «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի (այսուհետ1 նախագիծ) վերաբերյալ առաջարկվում է
նախագծի 1-ին հոդվածով օրենքի 3-րդ հոդվածի 14-րդ պարբերությունից «տեսչական ստուգումներ» բառերը հանելու առաջարկությունն ընդունվում է մասնակի, առաջարկվում է հանել միայն «տեսչական» բառը նաեւ օրենքի 17.1 հոդվածի 1-ին մասի «ա» կետից, 31.6 հոդվածի 2-րդ մասի 15 կետից, 3-րդ եւ 4-րդ մասերից, քանի որ կարգավորող մարմինը (ՀՀ ԿԱ միջուկային անվտանգության կարգավորման պետական կոմիտեն) ստուգող մարմին է համարվում «Հայաստանի Հանրապետությունում ստուգումների կազմակերպման եւ անցկացման մասին» ՀՀ օրենքի 2-րդ հոդվածի ուժով, եւ ՀՀ մի շարք միջազգային պայմանագրերին համապատասխան («Միջուկային» անվտանգության մասին կոնվենցիա, հոդվ.7, «Աշխատած» վառելիքի եւ ռադիոակտիվ թափոնների կառավարման անվտանգության մասին» համատեղ կոնվենցիա, հոդվ.9) :

	Ընդունվել է:
	Նախագծում կատարվել է փոփոխություն:

	
	
	Նախագծի 2-րդ 2-րդ հոդվածի 1-ին մասից եւ 1-ին մասի երկրորդ կետից հանել (բացառությամբ «գ» կետի) եւ «կարեւոր աշխատանքներ կատարող եւ» բառերը, «Լիցենզավորմւսն մասին» ՀՀ օրենքի 43-րդ հոդվածի 2-րդ մասի 13–րդ բաժնի  11–րդ կետի համաձայն, ինչպես նաեւ «,միջուկային նյութերի, ռադիոակտիվ նյութերի, ռադիոակտիվ նյութեր պարունսւկող սարքերի ներմուծման կամ արտահանման լիցենզիայի տրամադրման նախապատրաստական աշխատանքները» բառերը, քանի որ 2017 թվականի հոկտեմբերի 17-ին ընդունվել է «Լիցենզավորմւսն մասին» Հայաստանի Հանրապետության օրենքում փոփոխություններ կատարելու մասին» ՀՕ-169-Ն օրենքը, որով սահմանվել է, որ ՀՀ կառավարության փոխարեն լիցենզիաներ տալիս են Հայաստանի Հանրապետության կառավարության կողմից լիազորված նախարարությունները եւ գերատեսչությունները։ Օրենքի կիրարկումն ապահովելու նպատակով (ՀՀ վարչապետի 2018 թվականի հունվարի 19՝ի (\1 30-Ա որոշում), մշակվել եւ ՀՀ արդարադատության նախարարություն՝ պետական իրավաբանական փորձաքննության է ներկայացվել ատոմային էներգիայի օգտագործման բնագավառի համապատասխան լիցենզավորման կարգերում փոփոխություններ կատարելու մասին ՀՀ կառավարություն որոշման նախագիծ, որով միջուկային նյութերի, ռադիոակտիվ նյութերի, ռադիոակտիվ նյութեր պարունակող սարքերի ներմուծման կամ արտահանման լիցենզավորումը վերապահվել է ՀՀ ԿԱ միջուկային անվտանգության կարգավորման պետական կոմիտեին.
	Ընդունվել է:
	Նախագծում կատարվել է փոփոխություն:

	
	
	նախագծի 2-րդ հոդվածի 5-րդ մասում «ամրապնդման» բառը փոխարինել «բարձրացման» բառով.
	Ընդունվել է:
	Նախագծում կատարվել է փոփոխություն:

	
	
	նախագծի 2-րդ կետում հանել «այլ» բառը.
	Չի ընդունվել:
	Հստակ չէ, թե նախագծի որ հոդվածին է վերաբերում դիտարկումը:

	
	
	նախագծի 2-րդ հոդվածը լրացնել նոր 24 եւ 25 ենթակետերով, հետեւյալ բովանդակությամբ՝
« 24) ընդունում է ենթաօրենսդրական նորմատիվ իրավական ակտեր"
25) կնքում է միջազգային պայմանագրեր»։
Կարգավորող մարմնի վերոհիշյալ իրավասությունները բխում են ՀՀ միջազգային պայմանագրերից և Ատոմային էներգիայի միջազգային գործակալության փորձագիտական առաքելությունների առաջարկներից, ինչպես նաեւ ՀՀ Ազգային ժողովի կողմից ս.թ. հունվարի 16-ին առաջին ընթերցմամբ ընդունված «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքից, որով կարգավորող մարմնին տրվել է ենթաօրենսդրական նորմատիվ իրավական ակտեր ընդունելու իրավասություն (գործող օրենքի «գերատեսչական» բառը փոխարինվել է «ենթաօրենսդրական» բառով)։
	Ընդունվել է:
	Նախագծում կատարվել է փոփոխություն:

	
	
	0րենքի 17.1 հոդվածն ուժը կորցրած ճանաչելու վերաբերյալ առաջարկվում է ուժը կորցրած ճանաչել հոդվածի 1-ին մասի «գ», «դ», «ե», «զ», «է», ենթակետերը, 2– րդ եւ 3-րդ մասերը, հաշվի առնելով, որ կարգավորող մարմնի տեսուչները ստուգումներ իրականացնում են վերահսկելու ոչ միայն ՀՀ օրենքների եւ այլ իրավական ակտերի պահանջների կատարումը, այլ նաեւ տրված լիցենզիաների պայմանների ու պահանջների կատարումը, ստուգում են օբյեկտի՝ նախագծի համապատասխանությունը, օբյեկտի  շահագործման համապատասխանությունը օբյեկտի շահագործման աշխատակարգին (ռեգլամենտին), իրականացնում են անվտանգության քննարկումներ, գնահատումներ, փորձաքննություններ եւ միջուկային ու ճառագայթային անվտանգության կարգավորման այլ գործառույթներ։

	Ընդունվել է ի մասնակի:
	Նախագծում կատարվել են փոփոխություններ: Միաժամանակ հարկ է նշել, որ Օրենքի 17.1-րդ հոդվածի 2-րդ մասն ուժը կորցրած ճանաչելու դեպքում կխախտվի հոդվածի կառուցվածքն ու բովանդակություն, քանի որ տեսուչները կօժտվեն միայն իրավունքներով, սակայն չեն ունենա պարտականություններ, իսկ 3-րդ մասն ուժը կորցրած ճանաչելու դեպքում կբացառվի ստուգումներին միջազգային փորձագետներ և մասնագետներ հրավիրելու հնարավորությունը:

	
	Գյուղատնտեսության նախարարություն
26.01.2018թ. 
թիվ ԻԱ/ԳԱ-1/695-18 գրություն
	«Պետական կառավարման համակարգի մարմինների մասին» Հայաստանի Հանրապետության օրենքի նախագիծը և կից օրենքների նախագծերը` Հայաստանի Հանրապետության գյուղատնտեսության նախարարությունն առաջարկում է հետևյալը.
1. «Պետական կառավարման համակարգի մարմինների մասին» Հայաստանի Հանրապետության օրենքի նախագծի (այսուհետ` Նախագիծ) վերաբերյալ առաջարկվում է`
1) Նախագծի 1-ին և 2-րդ հոդվածների 1-ին մասերում հստակեցնել ՀՀ Սահմանադրության 159-րդ հոդվածին կատարված հղումը, 
2) Նախագծի 1-ին հոդվածի 1-ին մասից հանել «շրջանակը և» բառերը` հաշվի առնելով, որ պետական կառավարման համակարգի մարմինների շրջանակն արդեն իսկ սահմանված է ՀՀ Սահմանադրության 159-րդ հոդվածով,
3) Նախագծի 6-րդ հոդվածի 2-րդ կետով նախատեսված նախարարությանը ենթակա մարմինների անվանումներից առաջ լրացնել նաև համապատասխան նախարարությունը, որի ենթակայության տակ գտնվում է տվյալ մարմինը` հաշվի առնելով վարչական կարգով բողոքարկումների որակի և արդյունավետության բարձրացման ուղղությամբ ՀՀ կառավարության որդեգրած քաղաքականությունը և հաշվի առնելով, որ նշված խմբագրությամբ շարադրելու դեպքում վերադաս մարմին որոշելու համար պարզ չէ, թե որ համապատասխան մարմինը որ նախարարության ենթակայությանն է պատկանում:

	Չի ընդունվել
	1) Նախագծում հղում է կատարվում Սահմանադրության 159-րդ հոդվածին, որը բաղկացած է մեկ մասից, հետևաբար դրա հստակեցումը բացակայում է:
2) Սահմանադրության 159-րդ հոդվածը սահմանում է, թե որոնք են պետական կառավարման համակարգի մարմինները, իսկ նախագծով արդեն նշվում է դրանց հստակ շրջանակը:
3) Նախագծի 6-րդ հոդվածի 3-րդ մասով սահմանված է, որ  նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը:
 

	
	
	««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածով լրացվող 5.2-րդ հոդվածի 2-րդ մասում «վարչապետը» բառից հետո լրացնել «` համապատասխան նախարարի առաջարկությամբ» բառերը` հաշվի առնելով «Պետական կառավարման համակարգի մարմինների մասին» Հայաստանի Հանրապետության օրենքի նախագծի 8-րդ հոդվածի 7-րդ մասը:
	Ընդունվել է
	Նախագծում կատարվել է փոփոխություն

	
	ՀՀ ԳՆ սննդամթերքի անվտանգության պետական ծառայություն
	Փաթեթով ներկայացված Հայաստանի Հանրապետության օրենքների նախագծերի վերաբերյալ հայտնում եմ հետևյալը.
1. «Պետական կառավարման համակարգի մարմինների մասին» ՀՀ օրենքի նախագծում.  
1) 4-րդ հոդվածի 3-րդ մասը լրացնել հետևյալ բովանդակությամբ 14-րդ կետով.
«14) Սննդամթերքի անվտանգության պետական ծառայություն».
2) 6-րդ հոդվածի 2-րդ մասի 4-րդ կետը հանել:

	Չի ընդունվել 
	Առաջարկը հիմնավորված չէ: Բացի այդ ներկայումս Սննդամթերքի անվտանգության պետական ծառայությունը գործում է Գյուղատնտեսության նախարարության կազմում:

	
	
	Սննդամթերքի անվտանգության պետական վերահսկողության մասին Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը շարադել հետևյալ խմբագրությամբ.

«ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Սննդամթերքի անվտանգության պետական վերահսկողության մասին» Հայաստանի Հանրապետության 2014 թվականի հունիսի 21-ի ՀՕ-143-Ն օրենքի (այսուհետ՝ Օրենք) 2-րդ հոդվածի 1-ին մասի 1-ին կետը շարադրել հետևյալ խմբագրությամբ.
«1) լիազոր մարմին` սննդամթերքի և կերի անվտանգության, անասնաբուժության և բուսասանիտարիայի բնագավառներում վերահսկողություն և օրենքով սահմանված այլ գործառույթներ իրականացնող և (կամ) ծառայություններ մատուցող` Կառավարությանը ենթակա Սննդամթերքի անվտանգության պետական ծառայությունն է.».
Հոդված 2. Օրենքի 2-րդ հոդվածի 3-րդ մասը շարադրել հետևյալ խմբագրությամբ.
«3. Սույն հոդվածի 1-ին մասի 1-ին կետով նախատեսված այլ գործառույթները ներառում են  Լիազոր մարմնի կողմից սննդամթերքի և կերի անվտանգության, անասնաբուժության և բուսասանիտարիայի բնագավառներում պետական վերահսկողության շրջանակներում իրականացվող հետևյալ գործառույթները.
1) սննդամթերքի և կերի անվտանգության, անասնաբուժության ու բուսասանիտարիայի բնագավառների վերահսկողության քաղաքականության մշակում և իրականացում.
2) սննդամթերքի և կերի անվտանգության, անասնաբուժության և բուսասանիտարիայի բնագավառներում համագործակցություն Հայաստանի Հանրապետության, օտարերկրյա պետությունների պետական մարմինների և ոչ կառավարական կազմակերպությունների, ինչպես նաև միջազգային կազմակերպությունների հետ, նրանց հետ իր իրավասությանն առնչվող հարցերի վերաբերյալ հուշագրերի, համագործակցության մասին այլ համաձայնագրերի կնքում.
3) սննդամթերքի և կերի անվտանգության, անասնաբուժության և բուսասանիտարիայի բնագավառներում ծրագրերի մշակում և իրականացում.
4) օտարերկրյա պետությունների լիազոր մարմինների հետ սննդամթերքի և կերի անվտանգության, անասնաբուժության և բուսասանիտարիայի բնագավառներին առնչվող սերտիֆիկատների  կամ հավաստագրերի համաձայնեցում, փոխճանաչում.
5) Հայաստանի Հանրապետության օրենսդրությամբ սահմանված դեպքերում վկայականների, տեղեկանքների, սերտիֆիկատների, հավաստագրերի, ինչպես նաև պարզաբանումների և խորհրդատվությունների տրամադրում.
6) վերահսկվող ապրանքների ներմուծման (արտահանման) և տարանցիկ փոխադրման թույլտվության տրամադրում.
7) սննդամթերքի և կերի անվտանգության, անասնաբուժության, բուսասանիտարիայի բնագավառների ռիսկերի կառավարում և ռիսկերի վերաբերյալ տեղեկատվության փոխանակում.
8) սննդամթերքի և կերի անվտանգության, անասնաբուժության ու բուսասանիտարիայի բնագավառներում իրականացվող ուսումնասիրությունների միջոցով իրավիճակի վերլուծություն.
9) սննդամթերքի և կերի անվտանգության, անասնաբուժության և բուսասանիտարիայի բնագավառներում գործունեություն իրականացնող ֆիզիկական և իրավաբանական անձանցից օրենքով և Հայաստանի Հանրապետության օրենսդրությամբ նախատեսված դեպքերում և կարգով համապատասխան տեղեկատվության, հաշվետվությունների ստացում, վերլուծում և էլեկտրոնային տեղեկատվական բազաների վարում.
10) սննդամթերքի և կերի անվտանգության անասնաբուժության, բուսասանիտարիայի բնագավառներում գործունեություն իրականացնող ֆիզիկական և իրավաբանական անձանց հաշվառում, արդյունքների հիման վրա տեղեկատվական բազայի վարում.
11) կենդանիների և մարդկանց համար ընդհանուր հիվանդությունների, սննդային թունավորումների հայտնաբերման դեպքում պետական սանիտարահիգիենիկ և հակահամաճարակային վերահսկողություն իրականացնող մարմնին համատեղ միջոցառումների կազմակերպում և իրականացում.
12) օտարերկրյա պետություններից կենդանիների կարանտինային, հատուկ վտանգավոր ու պարտադիր ծանուցման ինֆեկցիոն հիվանդությունների` Հայաստանի Հանրապետության տարածք ներթափանցումը կանխարգելող միջոցառումների կազմակերպում և իրականացում, այդ ուղղությամբ պետական և շահագրգիռ մյուս մարմինների հետ համագործակցություն.
13) կենդանիների պահվածքի, անասնապահական շինությունների շահագործման վերաբերյալ խորհրդատվության տրամադրում, անասնապահական շինությունների շինարարության թույլտվության համաձայնեցում.
14) անասնաբուժական կարանտին սահմանելու դեպքում կարանտին միջոցառումների վերաբերյալ առաջարկությունների ներկայացում.
15) կենդանիների հատուկ վտանգավոր և պարտադիր ծանուցման ենթակա վարակիչ հիվանդությունների կասկածի կամ հայտնաբերման դեպքում հիվանդությունների վերացմանն ու կանխմանն ուղղված համապատասխան միջոցառումների իրականացման վերաբերյալ առաջարկությունների ներկայացում.
16) ուսումնական, գիտահետազոտական, արդյունաբերական կազմակերպություններին փորձարկումների նպատակներով կենդանիների օգտագործման թույլտվության տրամադրում.
17) անասնաբուժասանիտարական փորձաքննության արդյունքների հաստատում կամ հերքում.
18) հաշվառված գյուղատնտեսական կենդանիների վերաբերյալ էլեկտրոնային տեղեկատվական համակարգի մշակում և տեղեկատվական բազայի վարում.
19) սննդամթերքի և կերի անվտանգության, անասնաբուժության և բուսասանիտարիայի բնագավառներում ուղեկցող փաստաթղթերի, այդ թվում անվտանգության սերտիֆիկատների, հավաստագրերի և համապատասխանության տեղեկանքի տրամադրման էլեկտրոնային կառավարման միասնական համակարգի ստեղծում և վարում, այդ համակարգում գրանցվելու նպատակով մուտքի ծածկագրի տրամադրում.
20) սննդամթերք տեղափոխող փոխադրամիջոցների համար սանիտարական անձնագրի տրամադրում.
21) համապատասխանության գնահատման փաստաթղթերի անհամապատասխանության կամ տեխնիկական կանոնարգերի պահանջներին չհամապատասխանող արտադրանքի հայտնաբերման դեպքում գնահատող մարմիններին համապատասխանության հայտարարագրի գործողությունը դադարեցնելու կամ կասեցնելու վերաբերյալ աջարկությունների ներկայացում.
22) Հայաստանի Հանրապետության տարածքում բույսերի վնասակար օրգանիզմներ հայտնաբերելու և դրանց հետագա տարածումը կանխարգելելու նպատակով պարբերաբար իրականացվող մոնիթորինգի` մշտադիտարկման արդյունքում, բուսասանիտարական վտանգի վերլուծություն, կարանտին վնասակար օրգանիզմներից ազատ (զերծ) գոտիների սահմանում.
23) ներմուծվող բեռներում հայտնաբերված կենդանիների վարակիչ հիվանդությունների հարուցիչների կամ կարանտին վնասակար օրգանիզմների մասին արտահանող երկրի սննդամթերքի անվտանգության կամ անասնաբուժության կամ բուսասանիտարիայի բնագավառի պետական մարմնին, ինչպես նաև միջազգային համապատասխան կազմակերպություններին ծանուցում.
24) բուսասանիտարական մոնիթորինգի իրականացման և բուսասանիտարական իրավիճակի գնահատման արդյունքում վնասատուների դեմ պայքարի միջոցառումների սահմանում.
25) բուսասանիտարական անձնագրի տրամադրում.
26) կարանտին օրգանիզմից զերծ գոտում կարանտին վնասակար օրգանիզմով վարակվածություն հայտնաբերվելու դեպքում համապատասխան միջոցառումների վերաբերյալ առաջարկությունների ներկայացում:»:
Հոդված 3.  Օրենքը 6-րդ հոդվածը լրացնել հետևյալ բովանդակությամբ նոր 
10-րդ մասով
«10. Սննդամթերքի անվտանգության, անասնաբուժության և բուսասանիտարիայի բնագավառներում վերահսկողության ապահովման համար լիազոր մարմնի ենթակայությանը հանձնվում են պետական ոչ առևտրային կազմակերպություններ:»:
Հոդված 4.  Օրենքի 2-րդ հոդվածը լրացնել հետևյալ բովանդակությամբ նոր 4-րդ մասով.
«4. Սույն հոդվածով սահմանված հասկացությունները կիրառվում են սույն օրենքի և դրա կիրառման ոլորտները կարգավորող այլ իրավական ակտերի իմաստով:»:
Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:»
3. Սննդամթերքի անվտանգության մասին Հայաստանի Հանրապետության օրենքում փոփոխություններ և լրացումներ կատարելու մասին»,  Բուսասանիտարիայի մասին Հայաստանի Հանրապետության օրենքում փոփոխություններ և լրացումներ կատարելու մասին»,  Անասնաբուժության մասին Հայաստանի Հանրապետության օրենքում փոփոխություններ և լրացումներ կատարելու մասին», Կերի մասին Հայաստանի Հանրապետության օրենքում փոփոխություններ և լրացումներ կատարելու մասին», ՀՀ օրենքի նախագծի 1-ին հոդվածի 2-րդ կետով առաջարկվող 2-րդ մասում «վերահսկողություն» բառից հետո լրացնել «և օրենքով սահմանված այլ գործառույթներ» բառերը:
Ներկայացված առաջարկությունները բխում են սննդամթերքի և կերի անվտանգության, անասնաբուժության և բուսասանիտարիայի բնագավառներում քաղաքականության մշակման և վերահսկողական գործառույթների իրականացման տարանջատման սկզբունքից:
	Ընդունվել է մասնակի:
	Օրենքի 2-րդ հոդվածով սահմանված հասկացությունների ներքո Սննդամթերքի անվտանգության պետական ծառայությանը որպես լիազոր մարմին մատնանշելու դեպքում առաջանում է մարմնի կազմավորման կարգի, այդ թվում՝ ղեկավարի և տեղակալի վերաբերյալ դրույթները սահմանելու խնդիրը, ինչը նպատակահարմար է կատարել առանձին հոդվածի տեսքով, ինչպես արվել է ներկայացված նախագծում:
Նախագծի առաջարկվող տարբերակում թվարկված գործառույթները սահմանվել են որպես լիազոր մարմնի լիազորություններ, բացառությամբ այն լիազորությունների, որոնք առնչվում են  սննդամթերքի և կերի անվտանգության, անասնաբուժության և բուսասանիտարիայի բնագավառներում քաղաքականության մշակմանն ու իրականացմանը, քանի որ նման լիազորությունները «Պետական կառավարման մարմինների համակարգի» մասին օրենքի նախագծով վերապահված է համապատասխան նախարարությանը, ինչպես նաև արտաքին ներգործություն չունեցող ընթացակարգային բնույթի գործառույթների:
«Սննդամթերքի անվտանգության պետական վերահսկողության մասին» օրենքին հարակից օրենքների նախագծերի 1-ին հոդվածի 2-րդ կետում նպատակահարմար չէ սահմանել «և օրենքով սահմանված այլ գործառույթներ» բառերը, քանի որ նշված կետում արդեն իսկ հղում է տրվում «Սննդամթերքի անվտանգության պետական վերահսկողության մասին» ՀՀ օրենքին, որտեղ սահմանված են լինելու լիազոր մարմնի լիազորությունները:

	
	Արտակարգ իրավիճակների նախարարություն
26.01.2018թ.
թիվ  1/06/1/828-18 գրություն

	«Պետական կառավարման համակարգի մարմինների մասին» Հայաստանի Հանրապետության օրենքի նախագծի (ասյուհետ Նախագիծ) վերաբերյալ
Հայաստանի Հանրապետությունում ընթացող տեսչական բարեփոխումները հետապնդում են տեսչական մարմինների բնականոն գործունեության ապահովման, վերահսկողության արդյունավետության բարձրացման նպատակներ:
ՀՀ ԱԻՆ աշխատակազմի պետական հրդեհային և տեխնիկական անվտանգության տեսչությունը (այսուհետ՝ Տեսչություն) Հայաստանի Հանրապետության քրեական դատավարության օրենսգրքի 56-րդ հոդվածի համաձայն`  հանդիսանում է հետաքննության մարմին՝ հրդեհներին և տեխնիկական անվտանգությանը վերաբերող գործերով: Տեսչությունը, հանդիսանալով հետաքննության մարմին, խիստ անհրաժեշտությունից ելնելով, գտնվում է սերտ համագործակցության մեջ ՀՀ ԱԻՆ բոլոր օպերատիվ ծառայությունների, մասնավորապես՝ Ճգնաժամային կառավարման ազգային  կենտրոնի, հրդեհաշիջում իրականացնող բոլոր հրշեջ-փրկարարական ջոկատների և այլ ստորաբաժանումների հետ: Այդ համագործակցությունն իրականացվում է օպերատիվ տեղեկատվության փոխանակման, ստուգումների, հետազոտությունների, հրդեհների, ինչպես նաև տեխնածին վթարների տեսալուսանկարահանման նյութերի առցանց փոխանցման, արխիվացման, կանխարգելիչ աշխատանքների, հրդեհների, տեխնածին վթարների և արտադրական դժբախտ դեպքերի հաշվառման և այլ բնագավառներում: Ընդ որում, այդ համագործակցությունը խիստ անհրաժեշտ է, առաջին հերթին, Տեսչության գործառույթներն արդյունավետ իրականացնելու համար: 
Ակնհայտ է, որ Տեսչության (հետագայում՝ տեսչական մարմնի) բնականոն գործունեությունն ապահովել, վերոհիշյալ համագործակցությունը պատշաճ մակարդակով համակարգել և կառավարել կարող է միայն ՀՀ ԱԻ նախարարը, ով ներկայումս իրականացնում է այդ գործառույթները: 
Վերոնշյալի կապակցությամբ առաջարկվում է. 
Նախագծի 4-րդ հոդվածի 2-րդ մասից հանել 7-րդ ենթակետը: 
Միաժամանակ, Նախագծի 6-րդ հոդվածի 2-րդ մասում լրացնել նոր ենթակետ հետևյալ բովանդակությամբ.
«Հրդեհային և տեխնիկական անվտանգության տեսչական մարմինը:»:
	Չի ընդունվել 
	Հաշվի առնելով տեսչական մարմինների գործունեության բնույթը, վերահսկողական լիազորությունների շրջանակը և «Տեսչական մարմինների մասին» ՀՀ օրենքով սահմանված դրանց ստեղծման և կառավարման առանձնահատկությունները՝ ավելի նպատակահարմար  է թվում տեսչական մարմիններին նախատեսել որպես կոլեգիալ մարմնին ենթակա մարմին:

	
	
	««Փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (ասյուհետ` Նախագիծ) վերաբերյալ
Նախագծի 3-րդ հոդվածով նոր խմբագրությամբ շարադրվող 5-րդ հոդվածի 1-ին մասում լրացնել նոր ենթակետ հետևյալ բովանդակությամբ.
	«հումանիտար արձագանքման կազմակերպումը.»:
	Ընդունվել է
	Նախագծում կատարվել է փոփոխություն

	
	
	Նախագծի 3-րդ հոդվածով նոր խմբագրությամբ շարադրվող 5-րդ հոդվածի 1-ին մասի 3-րդ ենթակետը շարադրել նոր խմբագրությամբ հետևյալ բովանդակությամբ.
	«3) մասնակցությունն իր լիազորությունների շրջանակներում Հայաստանի Հանրապետության սահմանամերձ տարածքներում հակառակորդի դիվերսիոն-հետախուզական խմբերի դեմ պայքարին, մարտական գործողությունների և զենքի կիրառման հետևանքներից բնակչության պաշտպանությանը, կապտաժների, կամուրջների և այլ կարևորագույն նշանակության օբյեկտների պահպանությանը.»:
	Ընդունվել է
	Նախագծում կատարվել է փոփոխություն

	
	
	Նախագծի 1-ին հոդվածով նոր խմբագրությամբ շարադրվող 7-րդ հոդվածի 3-րդ մասից հետո լրացնել նոր մաս հետևյալ բովանդակությամբ.
	«4. Փրկարար ծառայության տնօրենի տեղակալը միաժամանակ կարող է նշանակվել Փրկարար ծառայության վարչության պետ:»:
	Չի ընդունվել 
	«Հանրային ծառայության մասին» Հայաստանի Հանրապետության օրենքի նախագծով սահմանվում են հանրային պաշտոնները և հանրային ծառայության պաշտոնները: ըստ այդմ պետական կառավարման համակարգի մարմնի ղեկավարի տեղակալը համարվում  է վարչական պաշտոն, իսկ կառուցվածքային ստորաբաժանման ղեկավարը՝ հանրային ծառայությանյ պաշտոն: Միևնույն անձը չի կարող զբաղեցնել հանրային և հանրային ծառայության պաշտոն:

	
	Առողջապահության նախարարություն
26.01.2018թ.
թիվ  ԼԱ/11.1/762-18 գրություն
	Առաջարկվում է «Պետական կառավարման համակարգի մարմինների մասին» Հայաստանի Հանրապետության օրենքի նախագծի 2-րդ հոդվածի 2-րդ մասում «լիազորությունները» բառից առաջ ավելացնել «կազմավորման կարգը և» բառերը` հիմք ընդունելով, սույն նախագծի 1-ին և 7-րդ հոդվածները:
	Չի ընդունվել 
	Օրենքի 1-ին հոդվածն արդեն սահմանում է, որ օրենքը կարգավորում է պետական կառավարման համակարգի մարմինների կազմավորման կարգը, հետևաբար ևս մեկ անգամ դա շեշտադրելու անհրաժեշտությունը բացակայում է:  Միածամանակ, նախագծի քննարկվող ձևակերպման նպատակն է ցույց տալ, որ Սահմանադրության համապատասխան պետական կառավարման համակարգի մարմինների լիազորությունները կարող են սահմանվել միայն օրենքով:

	
	
	   «Ազգային անվտանգության մարմինների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծում`
   1) «բուժհիմնարկներ» բառն անհրաժեշտ է փոխարինել «բժշկական օգնություն և սպասարկում իրականացնող հաստատություններ» բառերով` հիմք ընդունելով «Բնակչության բժշկական օգնության և սպասարկման մասին» ՀՀ օրենքի դրույթները,
  2) 8-րդ հոդվածում 22-րդ և 48-րդ կետերով նախատեսված լիազորությունները կրկնվում են, ուստի առաջարկվում է նախագիծը խմբագրել:
	Ընդունվել է
	Նախագծում կատարվել է փոփոխություն

	
	
	Պետական գույքի կառավարման մարմինը նախարարությանը ենթակա մարմին է, սակայն հստակ չէ, թե որ նախարարության կազմում այն պետք է գործի:
	Չի ընդունվել 
	Նախագծի 6-րդ հոդվածի 3-րդ մասը սահմանում է, որ  նախարարությանը ենթակա մարմնի ենթակայությունը համապատասխան նախարարությանը սահմանում է Կառավարությունը:

	
	
	«Ոստիկանության մասին» Հայաստանի Հանրապետության փոփոխություններ և լրացում կատարելու մասին» ՀՀ օրենքի նախագծում 2-րդ հոդվածի 2-րդ կետում «մասում» բառն առաջարկվում է փոխարինել «պարբերություն» բառով:
	Ընդունվել է
	Նախագծում կատարվել է փոփոխություն

	
	
	«Քրեակատարողական ծառայության մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի 9-րդ հոդվածի 11-րդ կետն անհրաժեշտ է խմբագրել` համապատասխանեցնելով  «Բնակչության բժշկական օգնության և սպասարկման մասին» ՀՀ օրենքին:
	Ընդունվել է
	Նախագծում կատարվել է փոփոխություն

	
	
	«Ավիացիայի մասին ՀՀ օրենքի 3-րդ հոդվածի 1-ին մասում ԻԿԱՕ-ի հապավումն արդեն իսկ տրված է, ուստի առաջարկվում է  տեքստի միատեսակության ապահովման նպատակով նախագծի 3-րդ հոդվածի 5-րդ մասի 38-րդ կետում այն հապավումով գրել:
	
	

	
	Աշխատանքի և սոցիալական հարցերի նախարարություն
26.01.2018թ.
թիվ ԱԱ/728-18 գրություն
	«Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծի (այսուհետ՝ Նախագիծ) վերաբերյալ առաջարկվում է. 
1. Նախագիծի 1-ին հոդվածը շարադրել հետևյալ խմբագրությամբ.
«Հոդված 1. «Պետական կենսաթոշակների մասին» Հայաստանի Հանրապետության 2010 թվականի դեկտեմբերի 22-ի ՀՕ-243-Ն օրենքի 48-րդ հոդվածի 1-ին մասի`
1. 5-7-րդ, 9-11-րդ և 13-15-րդ կետերը ուժը կորցրած ճանաչել,
1. 12-րդ կետը շարադրել հետևյալ խմբագրությամբ.
        «12 ) սահմանում է կենսաթոշակի վկայականի ձևը.»:
2.   Նախագծի  2-րդ հոդվածով լրացված 48.1 հոդվածի
1)   3-րդ մասում «տեղակալ» բառը փոխարինել «տեղակալներ» բառով. 
2      4-րդ մասի 7-րդ կետը շարադրել հետևյալ խմբագրությամբ.
[bookmark: _GoBack]        «7 կենսաթոշակառուին անվճար տրամադրում է կենսաթոշակի վկայական.»:

	Ընդունվել է մասնակի
	Նախագծում «տեղակալ» տերմինի կիրառումը չի բացառում մի քանի տեղակալ ունենալու հնարավորությունը՝ հիմք ընդունելով «Իրավական ակտերի մասին» ՀՀ օրենքի դրույթները

	
	Արտաքին գործերի նախարարություն
26.01.2018թ.
թիվ  1111/869-18 գրություն  
	«Պետական կառավարման համակարգի մարմինների մասին» ՀՀ օրենքի նախագծի 4-րդ հոդվածի 2-րդ մասում Կառավարության ենթակա մարմինների թվարկումը բավարար կերպով չի արտացոլում ենթակա մարմինների երկու խմբի (1-4-րդ ենթակետերում նշված մարմիններ և 5-13-րդ ենթակետերում նշված տեսչական մարմիններ)  բաժանման այն տրամաբանությունը, որը հետագայում նշվում է 7-րդ հոդվածում։ Առավել նպատակահարմար է 4-րդ հոդվածը խմբագրել՝ Կառավարության ենթակա մարմինները բաժանելով երկու խմբի՝ հոդվածի առանձին՝ 2-րդ և 3-րդ մասերում։
	Չի ընդունվել
	Նախագծի ընդհանուր տրամաբանությունը հանգում է նրան, որ ենթակա մարմինները թվարկվում են առանց ոլորտային դասակարգման:

	
	
	Հաշվի առնելով «Միջազգային պայմանագրերի մասին» օրենքի շրջանառված նախագծային փաթեթի շուրջ ձեռք բերված համաձայնությունները.
- «Ազգային անվտանգության մարմինների մասին» ՀՀ օրենքում փոփոխություններ և լրացում կատարելու մասին» ՀՀ օրենքի նախագծի 8-րդ հոդվածում նոր խմբագրությամբ հոդվածի 1-ին մասի 19-րդ կետից հանել «և կնքել միջգերատեսչական պայմանագրեր» բառերը,
- «Գիտական և գիտատեխնիկական գործունեության մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի 1-ին հոդվածում նոր խմբագրությամբ հոդվածի 1-ին մասի 10-րդ կետում «կնքում» բառը փոխարինել «մշակում» բառով,
- «Զբոսաշրջության և զբոսաշրջային գործունեության մասին» ՀՀ օրենքում փոփոխություններ կատարելու մասին» ՀՀ օրենքի նախագծի 1-ին հոդվածում նոր խմբագրությամբ հոդվածի 1-ին մասի 11-րդ կետում «կնքմանը» բառը փոխարինել «կնքման ընթացակարգերին»,
- նույն մասի 17-րդ կետից հանել «կնքում միջգերատեսչական պայմանագրեր,» բառերը։
	Ընդունվել է
	Նախագծում կատարվել է փոփոխություն

	
	
	Հաշվի առնելով, որ նախարարության ենթակա մարմինը միջազգային հարաբերություններում սահմանափակված է ղեկավար մարմնի՝ նախարարությանը տրված լիազորություններով՝
- Ավիացիայի մասին ՀՀ օրենքում փոփոխություններ կատարելու մասին» ՀՀ օրենքի նախագծի 3-րդ հոդվածում նոր խմբագրությամբ հոդվածի 5-րդ մասի 18-րդ կետում «Հայաստանի Հանրապետությունը» բառերը փոխարինել «Հայաստանի Հանրապետության Կառավարությունը» բառերով,
- «Զբոսաշրջության և զբոսաշրջային գործունեության մասին» ՀՀ օրենքում փոփոխություններ կատարելու մասին» ՀՀ օրենքի նախագծի 1-ին հոդվածում նոր խմբագրությամբ հոդվածի 1-ին մասի 11-րդ կետում «Հայաստանի Հանրապետությունը» բառերը փոխարինել «Հայաստանի Հանրապետության Կառավարությունը» բառերով։
	Ընդունվել է
	Նախագծում կատարվել են փոփոխություններ

	
	
	Խաղաղ նպատակներով ատոմային էներգիայի անվտանգ օգտագործման մասին հայաստանի հանրապետության օրենքում փոփոխություններ կատարելու մասին» (հոդված 3) և «Փախստականների եվ ապաստանի մասին» հայաստանի հանրապետության օրենքում փոփոխություններ եվ լրացումներ կատարելու մասին» (հոդված 3 և 4) օրենքների նախագծերում տեղ են գտել արտաքին գործերի բնագավառում լիազորված պետական կառավարման մարմինը նկարագրող 3 տարբեր ձևակերպումներ՝ «արտաքին հարաբերությունների հարցերով լիազորված», «արտաքին գործերով լիազորված», «արտաքին գործերի հարցերով լիազորված»։ Վերոնշյալ դրույթներում անհրաժեշտ է կիրառել «արտաքին գործերի բնագավառում լիազորված» միասնական ձևակերպումը։
	
	

	
	Տնտեսական զարգացման և ներդրումների նախարարություն
29.01.2018թ.
թիվ  01/22.2/570-18
 գրություն
	««Զբոսաշրջության և զբոսաշրջային գործունեության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ տեղեկացնում ենք, որ «Զբոսաշրջության և զբոսաշրջային գործունեության մասին» ՀՀ գործող օրենքի 7-րդ հոդվածով սահմանված է զբոսաշրջության բնագավառում Հայաստանի Հանրապետության կառավարության լիազորած պետական կառավարման մարմնի, այն է՝ ՀՀ տնտեսական զարգացման և ներդրումների նախարարության (այսուհետ՝ Նախարարություն), իրավասությունը։ Նախարարության գործունեության ընթացքում զբոսաշրջության բնագավառի այս կամ այն գործառույթները պատվիրակվել են Նախարարության կառուցվածքային և առանձնացված ստորաբաժանումներին, իսկ նախարարության կառավարման ոլորտում պետական մարմնի ստեղծումով, ոլորտային գործառույթների զգալի մասը փոխանցվել է Զբոսաշրջության պետական կոմիտեին (այսուհետ՝ Կոմիտե), ինչն ամրագրվել է ՀՀ կառավարության 2016 թվականի դեկտեմբերի 22-ի N 1385-Ն որոշմամբ։
«Պետական կառավարման համակարգի մարմինների մասին» ՀՀ օրենքի նախագծի 6-րդ հոդվածի 1-ին մասի համաձայն` Նախարարությանը ենթակա մարմինը գործում է նախարարությանը վերապահված գործունեության ոլորտի շրջանակներում և ապահովում է նախարարության իրավասությանը վերապահված գործունեության ոլորտի առանձին ուղղությունների իրականացումը: Նույն հոդվածի 2-րդ մասի 12-րդ կետով Նախարարության ենթակա մարմին է համարվում` Զբոսաշրջության կոմիտեն: 
         Սակայն Նախագծով առաջարկվող փոփոխություններով և լրացումներով նախատեսվում է ոլորտում լիազոր մարմնին վերապահված գործառույթները փոխանցել Կոմիտեին, մասնավորապես`  Նախագծի 7-րդ հոդվածի 4-րդ կետի 5-րդ, 6-րդ և 7-րդ ենթակետերով Կոմիտեին է վերապահվում` զբոսաշրջության բնագավառում օրենքով նախատեսված գործունեության տեսակների լիցենզավորումը, լիցենզավորման պայմանների կատարման հսկողության, օրենքի պահանջների խախտման համար տնտեսվարող սուբյեկտների նկատմամբ պատասխանատվության միջոցներ կիրառելու մասին որոշումների ընդունման, հյուրանոցային տնտեսության օբյեկտների որակավորման կարգի տրամադրման և փոփոխման, հայտի մերժման, որակավորման կարգից զրկման, որակավորման պայմանների նկատմամբ հսկողության իրականացման գործառույթները։
Միաժամանակ տեղեկացնում ենք, որ ՀՀ կառավարության 2010 թվականի հոկտեմբերի 28-ի N 1461-Ն որոշմամբ Նախարարության աշխատակազմի լիցենզավորման և թույլտվությունների գործակալությանն է պատվիրակվել հյուրանոցային տնտեսության օբյեկտների որակավորման վկայականի տրամադրման, որակավորման գործընթացի և պարբերական գնահատման հետ կապված աշխատանքների իրականացման գործառույթը։
          Այս առումով հատկանշական է, որ ՀՀ  Նախագահի 2007 թվականի հուլիսի 18-ի ՆՀ-174-Ն հրամանագրի 16-րդ և 17-րդ կետերի ինչպես նաև ՀՀ կառավարության 2002 թվականի ապրիլի 18-ի N 16 արձանագրային որոշմամբ հաստատված օրինակելի կանոնադրության 33-րդ կետի համաձայն՝ «Նախարարության աշխատակազմի առանձնացված   uտորաբաժանումն 	oրենքով, իuկ առանձին դեպքերում` նաև Հայաuտանի Հանրապետության oրենuդրությամբ նախատեuված ծառայությունների մատուցման, վերահuկողական գործառույթներ և պատաuխանատվության միջոցներ կիրառող մարմին է»: Թերևս այդ նպատակով են ստեղծվել Նախարարության աշխատակազմի առանձնացված ստորաբաժանումներ հանդիսացող լիցենզավորման և թույլտվությունների գործակալությունը՝ ծառայությունների մատուցման մասով:
Հարկ ենք համարում նշել, որ «Կառավարչական իրավահարաբերությունների կարգավորման մասին» ՀՀ օրենքի նախագծի 6-րդ հոդվածի համաձայն պետական մարմինը կազմված է` կառուցվածքային ստորաբաժանումներից, օրենսդրությամբ նախատեսված դեպքերում՝ գրասենյակից: 
Նույն օրենքի 8-րդ հոդվածի 1-ին կետի համաձայն՝ Գրասենյակը օրենքով սահմանված դեպքերում և կարգով իրականացնում է պետական կառավարման և/կամ պետական քաղաքականության առանձին բնագավառի  գործառույթներ, այդ թվում՝ վերահսկողական և պատասխանատվության միջոցներ կիրառելու կամ պետական ծառայությունների մատուցման, կամ ընդունում է արտաքին ներգործության ակտեր, ունի ինքնուրույն, հստակ ձևակերպված սպառիչ խնդիրներ և նպատակներ, պատասխանատու է այդ խնդիրների իրականացման համար:
 Ինչը ենթադրաբար նշանակում է, որ ներկայումս գործող առանձնացված ստորաբաժանումները՝ գործակալությունները, այդ գրասենյակներն են:
Ելնելով վերոգրյալից, օրենսդրական հակասություններից  և գործառույթների կրկնորդություններից խուսափելու նպատակով՝ առաջարկում ենք խմբագրել Նախագծի 7-րդ հոդվածի 4-րդ կետի 5, 6 և 7-րդ ենթակետերը` տվյալ ենթակետերում նշված գործառույթները վերապահելով իրավասու մարմնին` գործակալությանը կամ նրա իրավահաջորդին:

	Ընդունվել է մասնակի
	Զբոսաշրջության կոմիտեին նախագծով տրված քննարկվող լիազորությունները հանվել են: Գործակալությանը այդ լիազորությունների վերապահումը դուրս է սույն նախագծի առարկայի շրջանակներին, քանի որ նախագիծը չի անդրադառնում գործակալությունների կարգավիճակին:

	
	Տարածքային կառավարման և զարգացման նախարարություն
29.01.2018թ.
թիվ  01/21/453-18 գրություն
	<<Փախստականների և ապաստանի մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագծի (այսուհետ` Նախագիծ) 2-րդ հոդվածը շարադրել հետևյալ խմբագրությամբ. 
<<Հոդված 2. Օրենքի 13-րդ հոդվածի 2-րդ մասում <ազգային անվտանգության հարցերով Հայաստանի Հանրապետության կառավարության լիազորած պետական մարմնի (այսուհետ` Ազգային անվտանգության ծառայություն)> բառերը փոխարինել <Ազգային անվտանգության ծառայության> բառերով, իսկ <հանցավորության և հակաիրավական ոտնձգությունների դեմ պայքարի  և հասարակական կարգի պահպանման հարցերով Հայաստանի Հանրապետության կառավարության լիազորած պետական մարմնի (այսուհետ` Ոստիկանություն)> բառերը փոխարինել <Ոստիկանության> բառով:

	Ընդունվել է
	Նախագծում կատարվել է փոփոխություն

	
	 
	2. Նախագծի 4-րդ հոդվածի 4-րդ մասում`
-  14-րդ կետը սահմանել որպես 1-ին կետ` փոխելով մյուս կետերի համարակալումը.
- 9-րդ կետում <մշակութային դասընթացներ> բառերը փոխարինել <քաղաքացիական կողմնորոշման դասընթացներ> բառերով, քանի որ ՀՀ Կառավարության կողմից 2016թ. հուլիսի 21-ի նիստի թիվ 28 արձանագրային որոշմամբ հավանության արժանացած ՀՀ-ում փախստական ճանաչված  և ապաստան ստացած անձանց, ինչպես նաև  երկարաժամկետ միգրանտների ինտեգրման քաղաքականության հայեցակարգով տրված է այդ ձևակերպումը.
- 15-րդ կետից առաջ ավելացնել հետևյալ 2 կետերը` դրանք համարակալելով որպես 15-րդ և 16-րդ կետեր.
1. <<15. մասնակցում է միգրացիոն գործընթացների պետական կարգավորման քաղաքականության մշակմանը>>: Առաջարկի համար հիմք է ծառայում այն հանգամանքը, որ այս դրույթը ներառված է Ծառայության գործող կանոնադրության 6-րդ կետի 1-ին և 7-րդ կետի 1-ին ենթակետերում: Ի դեպ, այլ նախարարությունների կազմում գործող Անշարժ գույքի կադաստրի կոմիտեի, Լեզվի կոմիտեի, Գիտության կոմիտեի, Զբոսաշրջության կոմիտեի և Ջրային կոմիտեի դեպքերում նախատեսված է նման դրույթ.
2. <<16. իր իրավասությունների սահմաններում մասնակցում է անլեգալ միգրացիայի կանխարգելմանն ուղղված միջոցառումներին>>: Այս դրույթը նախատեսված է Ծառայության գործող կանոնադրության 6-րդ կետի 5-րդ ենթակետում, և գործնականում այս ուղղությամբ մեծածավալ աշխատանքներ են իրականացվում: Մասնավորապես ռեադմիսիոն գործընթացների շրջանակներում, որը դիտարկվում է որպես   անլեգալ միգրացիայի  դեմ  պայքարի  գործիքներից  մեկը: ՀՀ  կառավարության  2014թ. մարտի 19-ի <Հայաստանի Հանրապետության  և  Եվրոպական միության  միջև առանց թույլտվության բնակվող  անձանց հետընդունման (ռեադմիսիայի) մասին> համաձայնագրի  կիրակումն ապահովող  միջոցառումների  մասին>  թիվ 300-Ն  որոշման  համաձայն  համաձայնագրի  կիրարկման   համար  ՀՀ կողմից  լիազոր մարմին է ճանաչվել  ՀՀ տարածքային կառավարման նախարարության միգրացիոն պետական ծառայությունը:
Պետք  է  նշել,  որ համաձայնագրի շրջանակներում  ստացվող  ռեադմիսիոն հայցերի քանակը տարեցտարի բազմապատկվում է:  Եթե 2011-2013թթ. գրանցվել  է  տարեկան  միջինը 30 ռեադմիսիոն հայց (միջինը 65 անձանց վերաբերյալ), ապա 2014թ.` 100 հայց (211 անձանց վերաբերյալ), 2015թ.` 150 հայց (277 անձանց վերաբերյալ), 2016թ-ին`  253 հայց (483 անձանց վերաբերյալ), իսկ 2017թ-ին` 909 հայց (1782 անձանց վերաբերյալ): 

	Ընդունվել է 
	Նախագծում կատարվել է փոփոխություն

	
	
	Միաժամանակ կարծում ենք, որ նույնաբովանդակ փոփոխություններ պետք է կատարվեն նաև  <Քաղաքական ապաստանի մասին> Հայաստանի Հանրապետության 2001 թվականի սեպտեմբերի 26-ի ՀՕ-229 օրենքում: Մասնավորապես օրենքի 5-րդ հոդվածի 2-րդ մասում <Հայաստանի Հանրապետության կառավարության լիազորած պետական մարմին> բառերը փոխարինել <Միգրացիոն ծառայություն> բառերով, իսկ 7-րդ հոդվածի 3-րդ մասում <Հայաստանի Հանրապետության ոստիկանության բնագավառում լիազորված պետական կառավարման մարմինը> բառերը փոխարինել <Ոստիկանությունը> բառով:
	Ընդունվել է ի գիտություն
	Հաշվի առնելով այն հանգամանքը, որ «Քաղաքական ապաստանի մասին» ՀՀ օրենքում անհրաժեշտ է կատարել նաև այլ փոփոխություններ, ուստի առաջարկներին անդրադարձ կկատարվի այդ փոփոխությունների շրջանակներում:

	
	Ֆինանսների նախարարություն
29.01.2018թ.
թիվ  01/11-4/1263-18 գրություն
	Տեղեկացնում ենք, որ ՀՀ ֆինանսների նախարարությունն ուսումնասիրել է «Պետական կառավարման համակարգի մարմինների մասին» ՀՀ օրենքի և հարակից օրենքների նախագծերը, որոնց վերաբերյալ հայտնում ենք, որ ՀՀ ֆինանսների նախարարությունը, որպես վիճակախաղերի, շահումով խաղերի, ինտերնետ շահումով խաղերի և խաղատների կազմակերպման գործունեության լիցենզավորման, վերահսկողության, ինչպես նաև վիճակախաղերի, շահումով խաղերի, ինտերնետ շահումով խաղերի, խաղատների կազմակերպիչների կողմից տեղեկություններ (հաշվետվություններ) ներկայացնելու համար Հայաստանի Հանրապետության կառավարության լիազոր մարմին, ներկայումս իրականացնում է խաղային ոլորտում գործունեություն իրականացնող անձանց նկատմամբ էլեկտրոնային վերահսկողության (մոնիթորինգի) համակարգի ներդրման աշխատանքներ, որոնք հնարավորություն կտան իրական ռեժիմում ստանալ վերջիններիս գործունեության վերաբերյալ օրենսդրությամբ չարգելված ցանկացած տեղեկատվություն։ 
Վերոնշյալի լույսի ներքո, ուշադրության է արժանի այն հանգամանքը, որ քննարկմանը ներկայացված օրենքների նախագծերի կարգավորման առարկայի շրջանակից դուրս է մնացել խաղային ոլորտի նկատմամբ վերահսկողություն իրականացնող մարմնի կարգավիճակի հարցը, ինչը չափազանց ռիսկային է:

	Ընդունվել է ի գիտություն
	

	
	ԿԱ ազգային անվտանգության ծառայություն
29.01.2018թ.
թիվ  11/64 գրություն
	<<Ազգային անվտանգության մարմինների մասին>> Հայաստանի Հանրապետության օրենքում փոփոխություններ և լրացում կատարելու մասին>>         ՀՀ օրենքի նախագծի վերաբերյալ.
Նախագծի 1-ին հոդվածով նոր խմբագրությամբ առաջարկվող <<Ազգային անվտանգության մարմինների մասին>> ՀՀ օրենքի (այսուհետ` Օրենք) 3-րդ հոդվածից <<, ինչպես նաև քննչական մարմնից>> բառերը հանել:

	Ընդունվել է
	Նախագծում կատարվել  փոփոխություն

	
	
	Նախագծի 2-րդ հոդվածով նոր խմբագրությամբ առաջարկվող Օրենքի 4-րդ հոդվածի 2-րդ մասում <<նշանակում>> բառից առաջ ավելացնել <<պաշտոնի>>, իսկ <<ազատում>> բառից առաջ` <<պաշտոնից>> բառերը:
Նույն հոդվածի 3-րդ մասում <<տեղակալ, որին>> բառերը փոխարինել <<տեղակալներ, որոնց>> բառերով:
Նույն հոդվածի 4-րդ մասում <<և ռազմական հակահետախուզության ստորաբաժանումներ>> բառերը փոխարինել <<, ռազմական հակահետախուզության և քննչական մարմիններ>> բառերով:
Նույն հոդվածի 6-րդ մասում <<օրենքով և ծառայության կոնանադրությամբ>> բառերը փոխարինել <<` ելնելով սույն օրենքից և լիազորված մարմնի կանոնադրությունից>> բառերով:

	Ընդունվել է
	Նախագծում կատարվել է փոփոխություն

	
	
	Հաշվի առնելով նախագծի 1-ին հոդվածով առաջարկվող փոփոխությունը` նախագծի մյուս հոդվածներում անհրաժեշտ է <<ծառայություն>> բառի փոխարեն օգտագործել <<լիազորված մարմին>> բառերը:

	Ընդունվել է
	Նախագծում կատարվել է փոփոխություն

	
	
	Նոր առաջարկվող 4.1 հոդվածը շարադրել հետևյալ խմբագրությամբ.
<<Քննչական մարմինը Հայաստանի Հանրապետության քրեական դատավարության օրենսգրքով սահմանված կարգով իրականացում է նախաքննություն>>:

	Ընդունվել է
	Նախագծում կատարվել է փոփոխություն

	
	
	Նախագծի 4-րդ, 5-րդ, 6-րդ, 7-րդ հոդվածներով, նորից կրկնվող 6-րդ հոդվածի 2-րդ կետով և 7-րդ հոդվածով առաջարկվող փոփոխությունները, ըստ էության, Ազգային անվտանգության ծառայությանը զրկում են նորմատիվ ակտ ընդունելու իրավասությունից, ինչն անընդունելի է: Սահմանադրության 6-րդ հոդվածի 2-րդ մասի համաձայն Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Սահմանադրության 159-րդ հոդվածի համաձայն` պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա այլ մարմինները, որոնց կազմավորման կարգը և լիազորությունները սահմանվում են օրենքով: հաշվի առնելով, որ <<Պետական կառավարման համակարգի մարմինների մասին>> ՀՀ օրենքի նախագծի 5-րդ հոդվածի 2-րդ մասով նախատեսվում  է, որ Ազգային անվտանգության ծառայությունը գործելու է որպես վարչապետին ենթակա մարմին է, հետևաբար, այն հանդիսանալու է Սահմանադրությամբ նախատեսված մարմին և կարող է օրենքով լիազորվել ընդունելու ենթաօրենսդրական նորմատիվ իրավական ակտեր:   Ներկայումս, ՀՀ ազգային անվտանգության ծառայության համակարգում գործում են ոլորտին առնչվող, ոլորտի խնդիրները կանոնակարգող բազմաթիվ գերատեսչական նորմատիվ իրավական ակտեր: Ազգային անվտանգության ծառայության կողմից նորմատիվ իրավական ակտ ընդունելու իրավասությունն ուղղակիորեն ածանցվում է ծառայության գործառույթներից, ուստի Ազգային անվտանգության ծառայությանը նորմատիվ իրավական ակտեր ընդունելու իրավասությունից զրկելը կխոչընդոտի ազգային անվտանգության մարմինների առջև դրված խնդիրների արդյունավետ իրականացմանը:
Ելնելով վերոգրյալից գտնում ենք, որ պետական կառավարման համակարգի ինքնուրույն մարմին հանդիսացող Ազգային անվտանգության ծառայությունը պետք է օժտված լինի նորմատիվ իրավական ակտեր ընդունելու իրավասությամբ:
	Ընդունվել է 
	Նախագծում կատարվել է փոփոխություն

	
	
	Օրենքի 15-րդ և 16-րդ հոդվածների միավորման կապակացությամբ անհրաժեշտ է փոփոխություն կատարել նաև 3-րդ գլխի վերնագրում:

	Ընդունվել է
	Նախագծում կատարվել է փոփոխություն

	
	
	Նոր առաջարկվող 15-րդ հոդվածի 16-րդ կետում <<պայմանագրեր>> բառից հետո ավելացնել <<, քաղաքացիաիրավական պայմանագրեր>> բառերը: 
Նույն հոդվածի 17-րդ կետում <<ապահովմանը>> բառից հետո ավելացնել <<(այդ թվում` լիազորված մարմնի համակարգում օտարերկրյա պետությունների տեխնիկական հետախուզության միջոցների հակազդելը)>> բառերը: 
Նույն հոդվածի 18-րդ կետում <<փաստաթղթերը>> բառից հետո ավելացնել <<, այլ միջոցները, որոնք անհրաժեշտ են քողարկման համար>> բառերը: 
Նույն հոդվածի 26-րդ կետում <<վերապահված>> բառից հետո ավելացնել  <<, ինչպես նաև օրենքով նախատեսված իրենց լիազորությունների կատարման ընթացքում հայտնի դարձած այլ>> բառերը:
Նույն հոդվածի 28-րդ կետը շարադրել հետևյալ խմբագրությամբ.
<<28) մշակել և պետական համապատասխան մարմինների հետ համատեղ իրականացնել միջոցառումներ` ուղղված գործադիր, օրենսդիր և դատական իշխանությունների մարմիններում կոռուպցիոն երևույթների, օտարերկրյա պետությունների հետ կապված զենքի և թմրանյութերի ապօրինի շրջանառության, դրանց մաքսանենգության, հանցավոր ճանապարհով ստացված գույքն օրինականացնելու, զինված կազմավորումների, հանցավոր խմբերի, Հայաստանի Հանրապետության սահմանադրական կարգը բռնությամբ փոխելու նպատակ ունեցող անձանց և կազմակերպությունների դեմ պայքարին>>:
Նույն հոդվածի 29-րդ կետում <<հիմնարկներում>> բառից հետո ավելացնել  <<, Հայաստանի Հանրապետության զինված ուժերում և այլ զորքերում>> բառերը:
Նույն հոդվածի 45-րդ, 48-րդ և 50-րդ կետերը հանել, քանի որ դրանք կրկնում են նույն հոդվածի համապատասխանաբար` 35-րդ, 22-րդ և 11-րդ կետերի դրույթները:
Նույն հոդվածը լրացնել հետևյալ բովանդակությամբ նոր կետերով.
<<իրենց իրավասության սահմաններում հրապարակել ազգային անվտանգության ապահովման հարցերի վերաբերյալ գերատեսչական ակտեր ու վերահսկել պետական կառավարման համակարգի մարմինների և կազմակերպությունների կողմից դրանց կատարումը>>, 
<<ազգային անվտանգության մարմինների պաշտոնական ներկայացուցիչներին գործուղել օտարերկրյա պետություններ` այդ պետությունների հատուկ ծառայությունների կամ իրավապահ մարմինների համաձայնությամբ միջազգային բնույթի հանցագործությունների դեմ պայքարի արդյունավետության բարձրացման նպատակով>>, 
<<իրենց իրավասության սահմաններում ապահովել Հայաստանի Հանրապետության ինքնիշխանությունը, պետական սահմանների անձեռնմխելիությունը, տարածքային ամբողջականությունը, սահմանադրական կարգը, քաղաքացիների իրավունքները, ազատությունները և օրինական շահերը, ամրապնդել հանրապետության պաշտպանունակությունը>>, 
<<իրազեկել կառավարությանը և վարչապետին ու վերջինիս հանձնարարությամբ, պետական կառավարման հանրապետական և տարածքային մարմիններին Հայաստանի Հանրապետության անվտանգությանն սպառնացող վտանգի մասին>>,
<<ապահովել Հայաստանի Հանրապետության տնտեսական անվտանգությունը և իրենց իրավասության սահմաններում պայքարել տնտեսական հանցագործությունների դեմ>>,
<<ռադիոհաճախականությունների բաշխումը և նշանակումը տնօրինող կազմակերպություններից ստանալ ռադիոհաճախականությունների տիրույթներ, ինչպես նաև վարձակալել Հայաստանի Հանրապետության համապատասխան կազմակերպություններից կապի գծերն ու կապուղիները՝ Հայաստանի Հանրապետությունում և նրա տարածքից դուրս կառավարական կապի ու հատուկ կապի այլ տեսակների բացառիկ օգտագործման համար>>,
<<ապահովել նախագահի, Ազգային ժողովի, կառավարության, վարչապետի, նախարարությունների, օրենքով ստեղծված մշտական գործող հանձնաժողովների, խորհուրդների, տարածքային կառավարման մարմինների, գլխավոր դատախազության, դատական իշխանության մարմինների, կենտրոնական բանկի, պետական կառավարման համակարգի այլ մարմինների, Հայաստանի Հանրապետության տարածքում տեղակայված զորամասերի (բացառությամբ Հայաստանի Հանրապետության պաշտպանության նախարարության զորամասերի), ինչպես նաև Հայաստանի Հանրապետությունում հավատարմագրված դիվանագիտական ներկայացուցչությունների, օտարերկրյա պետություններում Հայաստանի Հանրապետության դիվանագիտական ներկայացուցչությունների փոստատարային օպերատիվ կապը (բացառությամբ դիվանագիտական փոստի)>>,
<<փոխադրել պետական և դիվանագիտական մարմինների հատուկ կարևորության, հույժ գաղտնի, գաղտնի ու այլ ծառայողական թղթակցությունները, ապահովել դրանց պահպանումը>>,
<<լիազորված մարմնում գործունեության համակարգման և արդյունքների ամփոփման համար ստեղծել կապի, տեղեկատվական և տվյալների փոխանցման համակարգեր, տեղեկատվության պաշտպանության միջոցներ (այդ թվում՝ նաև կրիպտոգրաֆիկական պաշտպանության միջոցներ), Հայաստանի Հանրապետության օրենսդրությանը համապատասխան՝ սահմանել լիազորված մարմնի գործունեությանը վերաբերող օպերատիվ, արխիվային և այլ նյութերի հաշվառման, պահպանման ու օգտագործման կարգը>>,
<<իրենց իրավասության սահմաններում ընդհանրացնել Հայաստանի Հանրապետության օրենսդրության կիրառման պրակտիկան, դրա կատարելագործման վերաբերյալ սահմանված կարգով առաջարկություններ ներկայացնել, մասնակցել համապատասխան նորմատիվ իրավական ակտերի նախագծերի նախապատրաստմանը, իրենց գործունեության իրավական ապահովումը կազմակերպելիս իրականացնել ազգային անվտանգության մարմինների մեթոդական ղեկավարում>>,
<<Հայաստանի Հանրապետության օրենսդրությանը համապատասխան՝ սահմանել լիազորված մարմնում գործավարության և արխիվային գործի կազմակերպման միասնական պահանջները>>,
<<մամուլում և զանգվածային լրատվության մյուս միջոցներով կազմակերպել ազգային անվտանգության մարմինների գործունեությանը վերաբերող հրապարակումներ և հաղորդումներ>>,
<<պետական և տեղական ինքնակառավարման մարմիններում, օտարերկրյա պետություններում Հայաստանի Հանրապետության ներկայացուցչություններում կազմակերպել, իրականացնել և վերահսկել տեխնիկական հետախուզություններին հակազդման հատուկ միջոցառումներ, Հայաստանի Հանրապետության օրենսդրությամբ սահմանված կարգով ապահովել տեղեկատվական տեխնոլոգիաների, տեղեկատվական-հեռահաղորդակցական համակարգերի ներդրման, ծրագրային ուղեկցման, պաշտպանական միջոցների փորձաքննության իրականացումը>>,
<<հանցավոր ոտնձգություններից ապահովել ազգային անվտանգության մարմինների զինծառայողների և քաղաքացիական անձնակազմի, այդ մարմիններին աջակցող անձանց, ազգային անվտանգության մարմինների քննչական ենթակայությանը վերապահված գործերով քրեական դատավարության մասնակիցների, նրանց ընտանիքների անդամների և հարազատների կյանքի, առողջության, պատվի ու արժանապատվության, ինչպես նաև գույքի պաշտպանությունը>>,
<<կազմակերպել քաղաքացիների ընդունելությունը, իրենց իրավասության սահմաններում քննարկել նրանց առաջարկությունները, դիմումները և բողոքները>>,
<<սահմանված կարգով պատրաստել օպերատիվ-հետախուզական գործունեություն իրականացնող մարմինների պաշտոնատար անձանց, հաստիքային գաղտնի աշխատողներին և այդ մարմինների հետ գաղտնի հիմունքներով համագործակցող անձանց, ինչպես նաև օպերատիվ-հետախուզական գործունեություն իրականացնող մարմինների կողմից ստեղծված կազմակերպությունները, հիմնարկները, շահագործվող շինությունները, հատուկ տեխնիկական և տրանսպորտային միջոցները քողարկող փաստաթղթեր>>,
<<մասնակցել սպառազինության և հատուկ տեխնիկայի, ստեղծվող սպառազինությանն ու հատուկ տեխնիկային ներկայացվող տեխնիկական պահանջների մշակմանը, իրականացնել սպառազինության և հատուկ տեխնիկայի կուտակման, պահպանման ու վերանորոգման, ինչպես նաև դրանց մատակարարման և վերանորոգման պատվերների տեղաբաշխում>>,
<<իրենց իրավասության սահմաններում, Հայաստանի Հանրապետության միջազգային պայմանագրերի հիման վրա համագործակցել օտարերկրյա պետությունների հատուկ ծառայությունների և իրավապահ մարմինների հետ, լիազորված մարմնի գերատեսչական նորմատիվ ակտերով սահմանված կարգով, փոխգործակցության հիման վրա, նրանց հետ փոխանակել օպերատիվ տեղեկություններ, հատուկ տեխնիկական և այլ միջոցներ>>,
<<մշակել և ներկայացնել առաջարկություններ` հատուկ նշանակության հողերի օգտագործման կարգի, պաշտպանական գոտիների, հատուկ կարգավորման դրույթների, քաղաքաշինական գործունեություն ծավալելու կարգի վերաբերյալ>>:
Միաժամանակ, առաջարկում ենք Օրենքի 12-րդ հոդվածից հանել <<ներքին գործերի նախարարության>> բառերը, <<Հայաստանի Հանրապետության արտակարգ իրավիճակների վարչության քաղաքացիական պաշտպանության զորամասերում և այլ>> բառերը փոխարինել <<այլ զորքերում և>> բառերով, իսկ 21-րդ հոդվածում <<Զինծառայողների և նրանց ընտանիքի անդամների սոցիալական ապահովության մասին>> բառերը փոխարինել <<Զինվորական ծառայության և զինծառայողի կարգավիճակի մասին>> բառերով:

	Ընդունվել է
	Նախագծում կատարվել է փոփոխություն

	
	
	<<Ազգային անվտանգության մարմիններում ծառայության մասին>> Հայաստանի Հանրապետության օրենքում փոփոխություններ և լրացում կատարելու մասին>> ՀՀ օրենքի նախագծում առաջարկում ենք կատարել հետևյալ լրացումները.
1. <<Ազգային անվտանգության մարմիններում ծառայության մասին>>          ՀՀ օրենքի (այսուհետ` Օրենք) 1-ին հոդվածի 4-րդ մասը շարադրել հետևյալ խմբագրությամբ.
<<4. Ազգային անվտանգության մարմինների ծառայողներին խրախուսելու և կարգապահական տույժի ենթարկելու կարգը սահմանվում է <<Հայաստանի Հանրապետության զինված ուժերի կարգապահական կանոնագիրք>> Հայաստանի Հանրապետության օրենքով>>: 
Նույն հոդվածի 5-րդ մասը շարադրել հետևյալ խմբագրությամբ.
<<5. Ազգային անվտանգության մարմիններում շարքային և կրտսեր ենթասպայական կազմերի զինծառայողների զինվորական ծառայություն անցնելու կարգը սահմանվում է <<Զինվորական ծառայության և զինծառայողի կարգավիճակի մասին>> Հայաստանի Հանրապետության օրենքով>>:

	Ընդունվել է
	Նախագծում կատարվել է փոփոխություն

	
	
	Օրենքի 9-րդ հոդվածի 5-րդ մասը շարադրել հետևյալ խմբագրությամբ.
<<5. Զինվորական կոչման կրման ժամկետն ու դրա ոչ պակաս, քան կեսը լրացած ծառայողներին որպես խրախուսանք կարող է շնորհվել զբաղեցրած պաշտոնի համար նախատեսվածից մեկ աստիճան բարձր կոչում>>:

	Ընդունվել է
	Նախագծում կատարվել է փոփոխություն

	
	
	Օրենքի 14-րդ հոդվածի 1-ին մասում <<Զինապարտության մասին>> Հայաստանի Հանրապետության օրենքի 12-րդ հոդվածի 1-ին մասի <<բ>>, <<ե>> կետերում, 13-րդ հոդվածում>> բառերը փոխարինել <<Զինապարտության մասին>> Հայաստանի Հանրապետության օրենքի 12-րդ հոդվածի 1-ին մասի <<ե>> կետում և <<Զինվորական ծառայության և զինծառայողի կարգավիճակի մասին>> Հայաստանի Հանրապետության օրենքի 24-րդ հոդվածում>> բառերով:

	Ընդունվել է
	Նախագծում կատարվել է փոփոխություն

	
	
	Օրենքի 32-րդ հոդվածի 1-ին մասում <<Զինծառայողների և նրանց ընտանիքների անդամների սոցիալական ապահովության մասին>> բառերը փոխարինել <<Զինվորական ծառայության և զինծառայողի կարգավիճակի մասին>> բառերով:

	Ընդունվել է
	Նախագծում կատարվել է փոփոխություն

	
	
	Օրենքի 38-րդ հոդվածը լրացնել նոր` 1.1. մասով.
<<1.1. Հերթական արձակուրդը ծառայողի ցանկությամբ կարող է տրվել մաս-մաս, սակայն ոչ ավելի, քան երկու մասով>>:

	Ընդունվել է
	Նախագծում կատարվել է փոփոխություն

	
	
	Օրենքի 47-րդ հոդվածի 1-ին մասի 10-րդ կետում <<ոչ լրիվ համապատասխանության>> բառերը փոխարինել <<անհամապատասխանության>> բառով:

	Ընդունվել է
	Նախագծում կատարվել է փոփոխություն

